
2024-YIL — YOSHLAR VA BIZNESNI QO`LLAB-QUVVATLASH YILI
1991-yil 1-yanvardan chiqa boshlagan

O‘zbekiston —  
kelajagi  
buyuk  
davlat

Bundan tashqari, Turkiya 
— O‘zbekistonning siyosiy 
muloqoti o‘ziga xos dinamika, 
o‘zaro ishonch va qardoshlik 
munosabatlarining yuksak 
darajasi bilan ajralib turadigan 
davlatlardan biridir. Bu ruh 
O‘zbekiston — Turkiya ko‘p 
qirral i  strategik sherikl ik 
munosabat la r in i  yanada 
rivojlantirish uchun mustahkam 
asos bo‘lmoqda.

O‘tgan yett i  yi lda ol iy 
dara jadag i  7  ta  o ‘zaro 
tashrif, shuningdek, davlat 
r a h b a r l a r i n i n g  x a l q a r o 
tadbirlar doirasidagi bir qator 
uchrashuvlari bo‘l ib o‘tdi. 
Ushbu uchrashuvlar ikki davlat 
rahbarlarining shaxsan har 
tomonlama o‘zaro manfaatli 
aloqalarni rivojlantirishga va 
hamkorlik kun tartibini yangi 
yo‘nalishlar bilan to‘ldirishga 
in t i l ayo tgan idan  da lo la t 

Tashrif doirasida Anqara shahrida ikki davlat rahbarlari raisligida 
Strategik hamkorlik kengashining uchinchi yig‘ilishi o‘tkazilishi 
ko‘zda tutilgan.

Sammit kun tartibidan O‘zbekiston — Turkiya keng qamrovli 
strategik sheriklik munosabatlarini yanada rivojlantirish va 
mustahkamlash masalalari o‘rin olgan.

Amaliy hamkorlikni kengaytirish, eng avvalo, tovar ayirboshlash 
hajmini oshirish, sanoat, “yashil” energetika, elektrotexnika, 
to‘qimachilik, farmatsevtika tarmoqlari, qishloq xo‘jaligi va boshqa 
yo‘nalishlarda, shu jumladan, davlat-xususiy sheriklik dasturi 
doirasida kooperatsiya loyihalarini ilgari surishga alohida e’tibor 
qaratiladi.

Faol madaniy-gumanitar almashinuvni davom ettirish masalalari 
ko‘rib chiqiladi. Xalqaro siyosatning dolzarb jihatlari yuzasidan fikr 
almashiladi.

Oliy darajadagi muzokaralar yakunlari bo‘yicha ikki tomonlama 
qator hujjatlar qabul qilinishi rejalashtirilgan.

Bundan tashqari, O‘zbekiston va Turkiya Prezidentlari ikki 
mamlakat yetakchi korxonalari va kompaniyalari rahbarlari bilan 
birinchi qo‘shma uchrashuvini o‘tkazadilar.

O‘zA.

O‘ZBEKISTON PREZIDENTI 
RASMIY TASHRIF BILAN 

TURKIYADA BO‘LADI
O‘zbekiston Respublikasi  

Prezidenti Shavkat Mirziyoyev  

Turkiya Respublikasi Prezidenti  

Rejep Tayyip Erdog‘anning taklifiga 

binoan 6-iyun kuni rasmiy tashrif bilan 

ushbu mamlakatda bo‘ladi.

Biz va jahon

O‘zbekiston — Turkiya:

QARDOSH XALQLAR 
O‘RTASIDAGI DO‘STLIKNI 

YANADA MUSTAHKAMLASH VA 
KENGAYTIRISH YO‘LIDA

O‘zbekiston Prezidenti Shavkat Mirziyoyev 6-iyun kuni 
rasmiy tashrif bilan Turkiyada bo‘ladi.

Bu yil ikki mamlakat diplomatik munosabatlar 
o‘rnatilganining 32 yilligini nishonlamoqda. Shu o‘rinda 
ta’kidlash kerakki, Turkiya Respublikasi dunyoda birinchi 
bo‘lib O‘zbekiston mustaqilligini tan olgan va Toshkentda 
o‘z elchixonasini ochgan.

beradi. Shuningdek, ular ikki 
tomonlama hamkorl ikning 
mamlakatlarimiz ishbilarmon 
d o i r a l a r i  u c h u n  q u l a y 
s h a r t - s h a r o i t  y a r a t i s h , 
i n v e s t i t s i y a v i y  m u h i t n i 
yaxshilash, qo‘shma loyihalarni 
amalga oshirish, madaniy-
gumanitar almashinuvlar kabi 
yo‘nalishlariga kuchli turtki 
bermoqda.

Mamlakatlar nafaqat ikki 
tomonlama formatda, balki 
ko‘p tomonlama global va 
m in taqav iy  p la t fo rma la r 
doirasida ham hamkorl ik 
qilish uchun ulkan salohiyatni 
ro‘yobga chiqaryapti. Ular 
orasida BMT, Turkiy davlatlar 
tashkiloti, YXHT, Iqtisodiy 
hamkorlik tashkiloti, Islom 
hamkor l i k  tashk i lo t i  va 
boshqalarni alohida ta’kidlash 
mumkin.

O‘zbekiston Respublikasi Prezidentining

Q A R O R I

O‘zbek adabiyotining eng yaxshi asarlarini xorijiy tillarga, 
jahon adabiyotining eng sara namunalarini o‘zbek tiliga 
tarjima qilishni har tomonlama qo‘llab-quvvatlash, samarali 
ijod qilayotgan mohir tarjimonlarni munosib rag‘batlantirish, 
badiiy tarjimaning saviyasini yanada oshirish, shuningdek, 
2023-yil 22-dekabr kuni o‘tkazilgan Respublika Ma’naviyat va 
ma’rifat kengashining kengaytirilgan yig‘ilishida ilgari surilgan 
tashabbuslarni amalga oshirish maqsadida:

1. O‘zbekiston Yozuvchilar uyushmasi, Axborot va ommaviy 
kommunikatsiyalar agentligi, Fanlar akademiyasi, Respublika 
Ma’naviyat va ma’rifat markazining badiiy tarjima sohasida 
Muhammad Rizo Ogahiy nomidagi xalqaro mukofotni 
(keyingi o‘rinlarda — Xalqaro mukofot) ta’sis etish to‘g‘risidagi 
taklifi ma’qullansin.

2. Xalqaro mukofot uchun tanlovlar 2025-yildan boshlab, har 
ikki yilda bir marta quyidagi yo‘nalishlarda o‘tkazilishi va g‘oliblar 
aniqlanishi belgilab qo‘yilsin:

o‘zbek adabiyotining nasriy asarlaridan xorijiy tillarga 
qilingan eng yaxshi tarjima;

o‘zbek adabiyotining she’riy asarlaridan xorijiy tillarga 
qilingan eng yaxshi tarjima;

o‘zbek bolalar adabiyoti namunalaridan xorijiy tillarga 
qilingan eng yaxshi tarjima;

xorijiy tillarda yaratilgan nasriy asarlardan o‘zbek tiliga 
qilingan eng yaxshi tarjima;

xorijiy tillarda yaratilgan she’riy asarlardan o‘zbek tiliga 
qilingan eng yaxshi tarjima;

O‘zbekiston Respublikasi 
           Prezidenti        Sh. MIRZIYOYEV

Toshkent shahri,
2024-yil 4-iyun

BADIIY TARJIMA SOHASIDA MUHAMMAD RIZO OGAHIY NOMIDAGI 
XALQARO MUKOFOTNI TA’SIS ETISH TO‘G‘RISIDA

xorijiy tillarda yaratilgan bolalar adabiyoti namunalaridan 
o‘zbek tiliga qilingan eng yaxshi tarjima.

3. Belgilansinki:
Xalqaro mukofot g‘oliblarining har biri maxsus diplom, 

ko‘krak nishoni va bazaviy hisoblash miqdorining 300 baravari 
miqdorida bir martalik pul mukofoti bilan taqdirlanadi;

g‘oliblarga Xalqaro mukofot tantanali ravishda topshiriladi.
4. Badiiy tarjima sohasida Muhammad Rizo Ogahiy nomidagi 

xalqaro mukofot kengashi tarkibi ilovaga muvofiq tasdiqlansin.
Xalqaro mukofot kengashi (A.N.Aripov):
2024-yil 1-oktabrga qadar Xalqaro mukofotning maxsus 

diplomi va ko‘krak nishoni loyihalarini tasdiqlasin, shuningdek, 
rasmiy veb-saytini yaratsin;

Xalqaro mukofotni mahalliy va xorijiy ommaviy axborot 
vositalari, internet va ijtimoiy tarmoqlarda keng targ‘ib etish 
orqali ijodiy tashkilotlar, tarjimonlar, yozuvchi va shoirlar o‘rtasida 
ommalashtirishni tashkil etsin;

malakali mutaxassis va ijodkorlardan iborat tarkibda 
talabgorlarning ishlarini ko‘rib chiqish bo‘yicha ishchi guruhlar 
faoliyatini yo‘lga qo‘ysin, ushbu ishchi guruhlarning xulosalarini 
hamda keng jamoatchilikning fikr-mulohazalarini inobatga olgan 
holda g‘oliblarni aniqlab, taqdirlab borsin;

Xalqaro mukofot g‘oliblari bilan muntazam faol ijodiy 
hamkorlikni yo‘lga qo‘ysin.

Belgilansinki, O‘zbekiston Yozuvchilar uyushmasi Xalqaro 
mukofot kengashining ishchi organi hisoblanadi.

5. Vazirlar Mahkamasi bir oy muddatda Badiiy tarjima 

sohasida Muhammad Rizo Ogahiy nomidagi xalqaro mukofot 
to‘g‘risidagi nizomni tasdiqlasin.

6. Tashqi ishlar vazirligi Xalqaro mukofotni xorijiy 
mamlakatlarda keng ommalashtirish va g‘olib deb topilgan 
chet ellik ishtirokchilarning mamlakatimizga taklif etilishiga 
ko‘maklashsin.

7. Belgilansinki, Xalqaro mukofot tanlovini tashkil etish 
va o‘tkazish, shu jumladan, mazkur qarorning 3-bandida 
belgilangan chora-tadbirlarni amalga oshirish bilan bog‘liq 
xarajatlar Ma’naviyat va ijodni qo‘llab-quvvatlash maqsadli 
jamg‘armasining xarajatlar smetasi bo‘yicha O‘zbekiston 
Yozuvchilar uyushmasiga ajratiladigan mablag‘lar, tashkilotchilar 
mablag‘lari va qonunchilik hujjatlari bilan taqiqlanmagan boshqa 
manbalar hisobidan qoplanadi.

8. O‘zbekiston Milliy axborot agentligi, O‘zbekiston Milliy 
teleradiokompaniyasi va boshqa ommaviy axborot vositalariga 
ushbu qaror ijrosi doirasida amalga oshirilayotgan tadbirlarni 
keng yoritish tavsiya etilsin.

9. Mazkur qarorning ijrosini nazorat qilish O‘zbekiston 
Respublikasi Bosh vaziri A.N.Aripov zimmasiga yuklansin. 

MAMLAKATIMIZ SAYYOHLIK YO‘NALISHIDA 
ULKAN SALOHIYATGA EGA

Ko‘plab tarixiy shahar va obidalarga, boy tabiatga ega 
O‘zbekistonning sayyohlik salohiyati nihoyatda yuqori. Shu bois 
keyingi yillarda undan unumli foydalanishga alohida e’tibor qaratib 
kelinmoqda.

Fikr

Buni hozirgi kunga kelib 90 dan ziyod 
davlatlar fuqarolari uchun vizasiz rejim 
yo‘lga qo‘yilgani misolida ko‘rish qiyin 
emas. Shularga mos ravishda qisqa davr 
ichida 283 ta mehmonxona, 486 ta xostel, 
1200 ta oilaviy mehmon uyi barpo etildi. 
Bu sa’y-harakatlar o‘z samarasini berib, 
sayyohlar oqimi sezilarli darajada kuchaydi 
va oxirgi ikki yilda xizmatlar eksportining 
40 foizi turizm hissasiga to‘g‘ri kelgan.

Kuni kecha Prezident Shavkat 
Mirziyoyev raisligida hududlarda turizm 
infratuzilmasini yaxshilash va xorijiy 
turistlar oqimini ko‘paytirish chora-

tadbirlari muhokamasi bo‘yicha o‘tkazilgan 
videoselektor yig‘ilishida ham ayni shu 
masala atroflicha tahlil qilindi.

Qayd etilganidek, turizm sohasining 
salohiyati katta. Bu sohaga tikilgan har 
bir dollar kelgusida 3-4 barobar daromad 
keltiradi. Qolaversa, har bir yangi ish o‘rni 
boshqa tarmoqlarda qo‘shimcha 2 ta ish 
joyini ochish imkonini beradi. Zero, bugun 
butun dunyoda turizm eng muhim iqtisodiy 
sohalardan sanaladi. Shu bois ko‘plab 
davlatlar mazkur sohani rivojlantirish, 
bu borada tegishli infrastrukturani jahon 
standartlari darajasida yaratish va 

sayyohlar oqimini oshirish bo‘yicha bir 
qator chora-tadbirlarni amalga oshirib 
kelmoqda.

Yig ‘ i l i shda  dav la t im iz  rahbar i 
hozirgi murakkab geosiyosiy vaziyatda 
hududlarda tur izmni r ivoj lant i r ish 
orqali yangi ish o‘rinlarini yaratadigan, 
investitsiya va eksportni ko‘paytiradigan 
sohalarni qo‘llab-quvvatlash zarurligiga 
alohida urg‘u berdi. Bu bejiz emas. Negaki, 
ushbu yo‘nalishda O‘zbekistonning 
salohiyati juda yuqori. Qolaversa, 
mazkur sohaning rivoji boshqa sohalar 
taraqqiyotiga yo‘l ochib beradi.

Bunga Prezidentning Buxoro viloyatiga 
tashrifi chog‘ida yana bir bor guvoh bo‘ldik. 
Xususan, davlatimiz rahbari Buxoro 
tumanida yangi xalqaro aeroportni qurish 
taklifini ilgari surdi hamda ramziy tugmani 
bosib, mazkur majmua qurilishini 
boshlab berdi.

Munosabat

IZCHIL ISLOHOTLARNING  
HAYOTIY IFODASI

  Prezidentimiz rahbarligida amalga 
oshirilayotgan izchil islohotlar natijasida 
bugun hududga yangi hayot, yangi 
kayfiyat kirib keldi. Viloyatning qiyofasi, 
salohiyati, mazmuni butunlay o‘zgardi. 
Hayotga tatbiq etilayotgan izchil islohotlar 
nafaqat buxoroliklarni, uzoq-uzoqdan 
kelgan mehmonlarni ham quvontirmoqda.

Yangi-yangi korxonalarning ishga 
tushirilishi tufayli odamlar ishli bo‘lyapti, 
ro‘zg‘origa baraka kiryapti. Eng muhimi, 
mamlakat imiz  rahbar in ing xa lqn i 
tinglash, unga dildan yaqin bo‘lishdek 
chinakam insonparvar siyosatidan 

odamlar  mamnun.  Har  b i r  inson 
o‘zgarishlarni o‘z hayotida sezmoqda. 

Agar raqamlarga e’tibor qaratadigan 
bo ‘ l sak ,  so ‘ngg i  y i l l a rda  v i loya t 
iqtisodiyoti 1,5 barobar o‘sib, 53 trln. 
so‘mdan oshganini, sanoat, qishloq 
xo‘jaligi va xizmat ko‘rsatishda 115 trln. 
so‘m investitsiya jalb qilinib, 4,6 mingta 
korxona ishga tushgani va 90 mingta ish 
o‘rni yaratilganini ko‘rish mumkin. 

Aytish joizki, so‘nggi yillarda viloyatda 
aholi bandligini ta’minlash masalasiga 
ham katta e’tibor qaratilayotir. Masalan, 
yoshlar va xotin-qizlarni har tomonlama 

qo‘llab-quvvatlash, biznesini boshlashi 
uchun zarur shart-sharoitlar yaratish, 
orzu-istaklarini ro‘yobga chiqarishga 
ko‘maklashish bo‘yicha muayyan ishlar 
qilinmoqda. 

Davlatimiz rahbarining viloyatlarga 
tashriflari davomida yoshlar masalasi 
doim e’tibor markazida bo‘ladi. Bu safar 
ham xuddi shunday bo‘ldi. Xususan, 
G‘ijduvon tumanida Buxoro viloyatini 
iqtisodiy-ijtimoiy rivojlantirish masalalari 
bo‘yicha o‘tkazilgan yig‘ilishda yoshlarni 
bilimli va kasbli qilish bo‘yicha hali 
ko‘p ishlash kerakligiga urg‘u berildi. 
“Oyog‘imiz ostida”gi imkoniyatlardan 
f oyda lan ib  544  t a  maha l l adag i  
2  m i l l i o n d a n  z i y o d  a h o l i n i n g  
sharoitini yanada yaxshilash zarurligi 
qayd etildi. 

Davlatimiz rahbarining Buxoro viloyatiga tashrifi odamlar kayfiyatini 
yanada ko‘tardi, ularni faollikka chorladi. Ayniqsa, aholi vakillari bilan bo‘lib 
o‘tgan uchrashuvlar, samimiy muloqotlar, yangi loyihalar taqdimotlarida 
bildirilgan fikrlar, viloyatni ijtimoiy-iqtisodiy rivojlantirish bo‘yicha belgilab 
berilgan vazifalar Buxoro farzandi sifatida meni ham g‘oyatda xursand qildi.  

Saudiya Arabistoni kompaniyalari bilan amaliy 
hamkorlikni yanada kengaytirish masalalari, shu 
jumladan, qo‘shma investitsiya loyihalarining borishi ko‘rib 
chiqildi.

Davlatimiz rahbari “ACWA Power” bilan samarali 
sheriklik olib borilayotganini mamnuniyat bilan ta’kidladi. 
Ushbu kompaniyaning mamlakatimiz energetika 
tarmog‘ini “yashil” texnologiyalar asosida modernizatsiya 
qilishdagi yetakchi o‘rni qayd etildi.

Bugungi kunda joriy va istiqbolli loyihalar portfeli  
17 milliard dollardan oshdi.

Ishbilarmonlar kengashi faoliyati doirasida Saudiyadan 
yangi kompaniyalarni mamlakatimizga jalb qilish bo‘yicha 
faol ishlarni davom ettirish muhimligi ta’kidlandi.

Aeroportlar infratuzilmasini takomillashtirish, 
energetika tarmog‘ini rivojlantirish va raqamlashtirish, 
issiqlik ta’minoti tarmoqlarini modernizatsiya qilish, 
chiqindilarni qayta ishlash, farmatsevtika va to‘qimachilik 
mahsulotlarini ishlab chiqarish, tibbiy klinikalar ochish, 
turizm markazlarini tashkil etish, qishloq xo‘jaligi 
loyihalarini ilgari surish va boshqa yo‘nalishlarga doir 
qo‘shma loyihalarni jadallashtirish masalalariga alohida 
e’tibor qaratildi. 

O‘zA.

SAUDIYA ARABISTONI BILAN USTUVOR INVESTITSIYA 
LOYIHALARINING BORISHI KO‘RIB CHIQILDI

O‘zbekiston Respublikasi Prezidenti Shavkat Mirziyoyev 4-iyun kuni 
O‘zbekiston — Saudiya Ishbilarmonlar kengashi hamraisi, 

“ACWA Power” kompaniyasi boshqaruvi raisi Muhammad Abunayyanni qabul qildi.

O‘zbekiston Respublikasi Prezidenti 
Matbuot xizmati surati.

Poytaxtimizning Bektemir tumanidagi “Iyk ota” MFY hududida barpo etilgan “Yangi O‘zbekiston” massivi foydalanishga topshirildi.  
1352 ta xonadondan iborat 18 ta ko‘p qavatli uylar turarjoyga ehtiyojmandlar quvonchiga quvonch qo‘shdi.

O‘zbekiston — Turkiya:

QARDOSH XALQLAR O‘RTASIDAGI DO‘STLIKNI YANADA 
MUSTAHKAMLASH VA KENGAYTIRISH YO‘LIDA

Ikki davlat qonun chiqaruvchi 
organlari o‘rtasida samarali 
mu loqot  yo ‘ lga  qo ‘y i lgan. 

O‘zbekiston Oliy Majlisi va Turkiya 
Buyuk millat majlisi do‘stlik guruhlari va 
ixtisoslashtirilgan qo‘mitalari o‘zbek — turk 
hamkorligi kun tartibini shakllantirishda 
hamda o l i y  dara jada er ish i lgan 
kelishuvlarning bajarilishi ustidan nazoratni 
ta’minlashda faol ishtirok etmoqda.

Umuman olganda, so‘nggi yillarda 
parlamentlararo muloqot har tomonlama 
rivoj topdi, desak, to‘g‘ri bo‘ladi. Xususan, 
Turkiya parlamenti a’zolari O‘zbekistonda 
2023-yi l  30-aprelda bo‘ l ib o‘ tgan 
Konstitutsiyaviy referendum va 2023-yil 
9-iyul kuni o‘tkazilgan Prezident saylovida 
xalqaro kuzatuvchi sifatida faol ishtirok 
etdi. O‘z navbatida, 2023-yil 14-may 
kuni Turkiyada bo‘lib o‘tgan Prezident va 
parlament saylovlarida O‘zbekistondan 
kuzatuvchilar qatnashdi. Parlament 
delegatsiyalarining qator o‘zaro tashriflari, 
ularning ko‘p tomonlama platformalardagi 
uchrashuvlari ,  shuningdek, qonun 
chiqaruvchi organlar rahbarlari o‘rtasida 
telefon orqali muloqotlar muntazam 
ravishda tashkil etilmoqda.

Jumladan, joriy yil 22-may kuni 
O‘zbekiston Prezidenti Shavkat Mirziyoyev 
Turkiya Buyuk millat majlisi raisi Numan 
Kurtulmush boshchiligidagi delegatsiyani 
qabul qildi. Uchrashuvda investitsiya 
dasturlarini ilgari surish, turizm, biznes 
va ta’lim sohasidagi almashinuvlarni 
rag‘bat lant i r ishga a lohida e ’ t ibor 
qaratildi. Xalqaro tuzilmalar, xususan, 
Turkiy davlatlar tashkiloti doirasidagi 
parlamentlararo hamkorlik istiqbollari ham 

muhokama qilindi.
O‘zbekiston va Turkiya o‘rtasidagi 

siyosiy muloqotni mustahkamlashda 
faol diplomatik aloqalar muhim o‘rin 
tutayotir. Bugungi kunda hukumatlararo, 
idoralararo va boshqa xususiyatdagi 
140 ga yaqin ikki tomonlama bitim va 
bayonnomalardan iborat bo‘lgan muttasil 
kengayib borayotgan shartnomaviy-
huquqiy baza yaratilgan.

Ikki mamlakat tashqi siyosat idoralari 
o‘rtasida siyosiy maslahatlashuvlarni 
muntazam ravishda o‘tkazish tizimi 
yo‘lga qo‘yilgan. Shuningdek, 2023-yil 
26-27-sentabr kunlari 3-yig‘ilishi Anqara 
shahrida bo‘lib o‘tgan tashqi ishlar vazirlari 
darajasidagi O‘zbekiston — Turkiya 
strategik rejalashtirish guruhi faoliyat 
ko‘rsatmoqda. Joriy yilning 1-2-mart kunlari 
esa O‘zbekiston va Turkiya tashqi ishlar 
vazirlari Antaliya shahrida bo‘lib o‘tgan 
diplomatik forum doirasida ham muloqot 
qildilar.

Transport, sog‘liqni saqlash, ta’lim va 
boshqa sohalarda ikki davlatda amalga 
oshiri layotgan islohotlarni hayotga 
samarali tatbiq etishga ko‘maklashuvchi 
idoralararo hamkorlik yo‘lga qo‘yildi va u 
faol rivojlanmoqda.

Albatta, savdo-iqtisodiy aloqalar 
ikki tomonlama hamkorlikning ustuvor 
yo‘nalishi sanaladi. Chunki ushbu 
muhim jabha ikki davlat taraqqiyoti va 
farovonligi, aholi turmush darajasi va 
sifatini oshirishning asosidir.

Darvoqe, Turkiya keyingi yillarda 
O‘zbekistonning yirik savdo-iqtisodiy 
hamkorlaridan biri bo‘lib qolmoqda. 
So‘nggi ma’lumotlarga ko‘ra ushbu 

davlat savdo-iqtisodiy hamkorlik bo‘yicha 
Rossiya, Xitoy va Qozog‘istondan keyingi 
o‘rinni egallaydi. 2022-yil mart oyida 
O‘zbekiston va Turkiya o‘rtasida imtiyozli 
savdo to‘g‘risidagi Bitim imzolandi. 
Ushbu huj jat tomonlarning o‘zaro 
tovar ayirboshlash hajmini oshirishdan 
manfaatdor ekanini tasdiqlaydi. Xususan, 
2023-yilda O‘zbekiston va Turkiya 
o‘rtasidagi o‘zaro savdo hajmi 3 mlrd. 
AQSh dollaridan oshdi. Tomonlar kelgusi 
yillarda bu ko‘rsatkichni 5 mlrd. dollarga 
yetkazishni rejalashtirgan.

M a m l a k a t l a r i m i z  o ‘ r t a s i d a g i 
investitsiyaviy hamkorlik jadal rivoj 
topayotir. Turkiya ushbu yo‘nalishda 
ham O‘zbek is ton iq t isod iyo t in ing 

yetakchi investorlaridan biri sanaladi. 
Birgina joriy yilning o‘zida yurtimizda 
turk investitsiyasi ishtirokida 100 ga 
yaqin qo‘shma korxonalar  tashki l 
etildi. Bugungi kunga qadar ularning 
umumiy soni salkam ikki mingtaga 
yetgan. Ushbu korxonalar intensiv 
bog‘dorchilik, baliqchilik, chorvachilik, 
naslchilik va boshqa sohalarda faoliyat 
yuritmoqda. 

Bundan tashqari, ta’lim, tibbiyot, 
qurilish, to‘qimachilik, avtomobilsozlik, 
energetika, fan, texnologiya, madaniyat, 
raqamli iqtisodiyot va xavfsizlik kabi 
sohalarda ham ko‘p qirrali ikki tomonlama 
strategik hamkorlik jadal rivojlanyapti.

2023-yilning 25-26-dekabr kunlari 
Anqara shahrida O‘zbekiston va Turkiya 
o‘rtasidagi savdo-iqtisodiy hamkorlik 
bo‘yicha Hukumatlararo komissiyaning 
7-yig‘ilishi bo‘lib o‘tdi. Tadbir yakunida 
umumiy qiymati 1,4 mlrd. dollarlik yangi 
investitsiya loyihalari portfeli shakllantirildi.

Mamlakatlarimiz hududlararo aloqalarni 
izchil kengaytirishga alohida e’tibor 
qaratayotganini qayd etish darkor. 
O‘zbekiston hududlari yetakchilari sheriklik 
aloqalarini o‘rnatish, hamkorlikning 
muhim yo‘nalishlarini aniqlash va o‘zaro 

munosabatlarni rivojlantirish maqsadida 
muntazam ravishda Turkiyaga tashrif 
buyuryapti. Jumladan, Navoiy viloyati 
delegatsiyasining o‘tgan yili Turkiyaga 
amalga oshirgan tashrifi yakunlariga 
ko‘ra to‘qimachilik, kimyo, elektrotexnika 
va qishloq xo‘jaligi sohalarida umumiy 
qiymati 230 mln. dollardan ortiq bo‘lgan 11 
ta loyiha bo‘yicha shartnomalar imzolandi.

Joriy yilning 1-2-may kunlari bo‘lib 
o‘ tgan uchinchi Toshkent xalqaro 
investitsiya forumida Turkiya vitse-
prezidenti Javdat Yilmaz boshchiligidagi 
delegatsiyaning ishtiroki samarali kechdi. 
Delegatsiya Prezident Shavkat Mirziyoyev 
tomonidan qabul qilindi. Shuningdek, 
Turkiya tomoni mamlakatimiz vazirlik va 

idoralarida qator samarali muzokaralar 
o‘tkazdi.

Ikki davlatning jug‘rofiy joylashuvi va 
salohiyatini inobatga olgan holda transport-
logistika yo‘nalishlarini rivojlantirishda 
ularning manfaatlari bir-biriga to‘liq mos 
kelishini qayd etish kerak. Xususan, 
tomonlar Osiyo — Tinch okeani mintaqasi 
— Xitoy — Qirg‘iziston — O‘zbekiston — 
Turkmaniston — Ozarbayjon — Gruziya 
— Turkiya — Yevropa xalqaro multimodal 
yo‘nalishini rivojlantirishdan manfaatdor. 
Ushbu keng ko‘lamli loyihaning amalga 
oshirilishi ikki davlatning o‘zaro manfaatli 
asosda tashqi savdo salohiyatini sezilarli 
darajada oshirish, shuningdek, O‘zbekiston 
va Turkiya hududlari orqali tranzit yuk 
tashish hajmini ko‘paytirish imkonini 
beradi.

O‘zbekiston — Turkiya hamkorligining 
asosiy yo‘nalishlari haqida so‘z borganda, 
chuqur tarixiy ildizlarga ega bo‘lgan 
madaniyatlararo muloqotni e’tibordan 
chetda qoldirib bo‘lmaydi. Mushtarak 
tarix, til, din va boy ma’naviy meros 
bugun o‘zbek va turk xalqlari o‘rtasida 
mustahkamlanib borayotgan do‘stlik va 
qardoshlik munosabatlarining poydevoridir.

Misli ko‘rilmagan halokatli zilzila 

oqibatida Turkiyaning minglab aholisi 
halok bo‘lgan va boshpanasidan ayrilgan 
og‘ir damlarda O‘zbekiston xalqi “Turkiya, 
biz sen bilan birgamiz!” deya bir tanu bir 
jon bo‘lib turk birodarlarimizga yordamga 
shoshildi.

2023-yilning 18-fevral kuni O‘zbekiston 
tashqi ishlar vaziri Turkiyaning Hatay va 
Gaziantep muzofotlariga tashrif buyurib, 
sodir bo‘lgan zilzila munosabati bilan 
hamdardlik bildirish uchun hamkasbi 
Mavlud Chavusho‘g‘li bilan uchrashdi. 
O‘zbekiston Turkiyaga odamlarni izlab 
topish va ularga zarur tibbiy ko‘mak 
ko‘rsatish uchun gumanitar yordam hamda 
qutqaruvchilar va tibbiyot xodimlaridan 
iborat guruhni yubordi. 2023-yil yozida 
zilziladan jabr ko‘rgan turk yoshlari uchun 
O‘zbekistonga o‘quv safari tashkil etildi. 

Ikki davlat xalqlari o‘rtasidagi alohida 
munosabatlarning yana bir yorqin 
misoli Samarqand shahrida Turkiya 
Bosh konsulxonasining ochilishi bo‘ldi. 
Turkiya ushbu tarixiy kentda diplomatik 
vakolatxonaga ega bo‘lgan birinchi 
mintaqaviy bo‘lmagan davlatga aylandi.

Ikki mamlakat madaniyat va fan 
namoyandalari o‘rtasidagi faol aloqalar 
madaniy-gumanitar sohadagi hamkorlikni 
kengayt i r ish va chuqur lasht i r ish, 
shuningdek, madaniyatlarni o‘zaro 
boyitish va umumiy madaniy makonni 
shakl lant i r ishga xizmat qi lmoqda. 
Turkiyalik san’at ustalarining Samarqand 
shahrida o‘tkaziladigan “Sharq taronalari” 
xa lqaro  mus iqa fes t iva l i  hamda 
Baxshichilik va xalq amaliy san’ati bo‘yicha 
xalqaro festivallarda faol qatnashayotgani 
quvonarlidir.

“Xiva — turkiy dunyoning madaniy 
poytaxti” xalqaro dasturi doirasida 
2020-yilda Turkiyada Muhammad al-
Xorazmiy haykali o‘rnatilib, “Xiva bobo” 
yodgorlik majmuasi ochildi. Shuningdek, 
ikki mamlakat kino ijodkorlari hamkorligida 
suratga olingan o‘zbek xalqining asl 
qahramoni Jaloliddin Manguberdi hayotiga 
bag‘ishlangan “Mendirman Jaloliddin” 
tarixiy seriali muvaffaqiyatli loyihalardan 
biri bo‘ldi.

Yana bir gap, bugun o‘zbek yoshlari 
Turkiyada ta’lim olish imkoniyatidan 
unumli foydalanmoqda. Ushbu imkoniyatni 
yanada kengaytirish maqsadida Buxoro 
davlat tibbiyot institutida Turkiya tibbiyot 
fanlari universiteti bilan hamkorlikda 
qo‘shma fakultet tashkil etildi. Toshkent 

shahrida esa Turkiya iqtisodiyot va 
texnologiya universitetining filiali ochildi.

Ikki mamlakat iqtisodiyotida muhim 
o‘rin tutadigan turizm yo‘nalishini o‘zaro 
hamkorlikning “o‘sish nuqtasi” sifatida 
e’tirof etsak bo‘ladi. Xususan, turkiyalik 
mutaxassislar O‘zbekistonda ziyorat 
turizmini rivojlantirishga jalb etilgan. 
Aholisi islom diniga e’tiqod qiladigan 
davlatlar orasida Turkiya fuqarolari 
O‘zbekistonning madaniy-tarixiy va 
diqqatga sazovor qadimiy joylariga eng 
ko‘p qiziqish bildirmoqda. 2023-yilda 
Turkiyadan O‘zbekistonga 100 mingdan 
ortiq sayyohlar kelgani shundan dalolat 
beradi.

Turkiy xalqlarning boy madaniy 
va tarixiy merosi posbonlari bo‘lgan 
O ‘zbek i s ton  va  Tu rk i ya  i lm- fan 
hamda san’at sohalarida ham o‘zaro 
hamkorlikka alohida e’tibor qaratmoqda. 
Ikki mamlakat olimlari birgalikda ilmiy 
izlanishlar olib bormoqda, tajriba va 
axborot almashmoqda, ikki xalqning 
buyuk alloma va mutafakkirlari hayoti 
hamda faoliyatiga bag‘ishlangan yirik 
simpozium va anjumanlar muntazam 
o‘tkazilmoqda.

O‘zbek is ton  va  Turk iya  fu tbo l 
assots ia ts iya lar i  o ‘ r tas ida Turk iy 
davlatlar tashkiloti doirasida hamkorlik 
yo‘ lga qo‘yi lgan. Bu yo‘nal ishdagi 
aloqalarni yanada mustahkamlashdan 
tomonlar manfaatdordir. Xususan, yosh 
futbolchilarni tayyorlash, turli yoshdagi 
terma jamoalar o‘r tasida o‘r toql ik 
uchrashuvlarini tashkil etish, tajriba 
almashish va murabbiylar malakasini 
oshirish bo‘yicha qo‘shma kurslarni 
uyushtirish bo‘yicha kelishuvlar mavjud.

Y u q o r i d a g i l a r d a n  k o ‘ r i n i b 
turibdiki, rasmiy Toshkent va Anqara 
keng qamrovl i  s t rategik sher ik l ik 
munosabatlarini yanada kengaytirish va 
chuqurlashtirish, ikki davlat va xalqlar 
o‘rtasidagi aloqalarni yangi mazmun 
va amaliy harakatlar bilan to‘ldirishga 
qat’iy intilmoqda. Shu nuqtayi nazardan, 
Turkiyada bo‘lib o‘tadigan oliy darajadagi 
ikki tomonlama sammit o‘zaro manfaatli 
hamkorlikni yanada rivojlantirishga 
kuch va konstruktivlik bag‘ishlash bilan 
bir qatorda, xalqlarimiz o‘rtasidagi 
tarixiy qardoshlik rishtalarini yanada 
mustahkamlashga xizmat qiladi.

“Dunyo” AA.

2023 yilda O`zbekiston va Turkiya o`rtasidagi 
o`zaro savdo hajmi 3 mlrd. AQSH dollaridan 
oshdi. Tomonlar kelgusi yillarda bu 
ko`rsatkichni 5 mlrd dollarga etkazishni 
rejalashtirgan.

Ta’kidlanganidek, bugungi kunda 
yurtimizda 6 824 ta davlat maktabgacha 
ta’lim tashkiloti bo‘lib, ularning 1 172 tasida 
83 nafar tadbirkor tomonidan autsorsing 
xizmatlari yo‘lga qo‘yilgan. Qolgan 5 652 
ta davlat maktabgacha ta’lim tashkilotida 
bolalarni an’anaviy usulda ovqatlantirish 
tashkil etilgan.

O ‘ t g a n  y i l n i n g  1 - s e n t a b r i d a n 
mamlakatimiz barcha hududidagi davlat 
maktabgacha ta ’ l im tashki lot lar ida 
masalliqlar ro‘yxati to‘plamidan kelib 
chiqqan holda tuzi lgan o‘n kunl ik 
yagona mavsumiy taomnoma asosida 
tarbiyalanuvchilarni ovqatlantirish yo‘lga 
qo‘yilgan bo‘lib, Andijonda bu borada bir 
qator ijobiy ishlar amalga oshirilgan.

Bugun viloyat Maktabgacha va maktab 
ta’limi boshqarmasi tasarrufida 549 ta davlat 
maktabgacha ta’lim tashkiloti bo‘lib, ularda 
122 ming 386 nafar bola tarbiyalanmoqda. 
E’tibor qiling, 103 ta davlat maktabgacha 
ta’lim tashkilotida bolalarni ovqatlantirish 
bo‘yicha autsorsing usuli joriy qilingan, 7 
ta autsorserga oshxonalar ijaraga berilgan. 
Qolgan 446 ta davlat maktabgacha ta’lim 
tashkilotida bolalarni ovqatlantirish tuman 
hamda shahar Maktabgacha va maktab 
ta’lim bo‘limi tomonidan tashkil etilgan.

Yig‘ilishda senatorlar o‘rganib chiqilgan 
davlat maktabgacha ta’lim tashkilotlarida 
b o l a l a r n i  o v q a t l a n t i r i s h  Va z i r l a r 
Mahkamasining 2019-yil 25-iyuldagi qarori 
bilan tasdiqlangan tegishli nizom talabi 
asosida tashkil etilmayotganligiga ham 
e’tibor qaratdi.

Xususan, Shahr ixon tumanidagi 
52-davlat maktabgacha ta’lim tashkiloti 
binosi eski bo‘lib, oshxonaning tashqi va 
ichki xonalari to‘liq ta’mirtalab, stol, stul 
va boshqa jihozlar yetishmaydi. Oshxona 
sanitariya-gigiyena talablariga javob 

Senat qo‘mitasida

Maktabgacha ta’lim tashkilotlarida 
bolalarni ovqatlantirish sifati 

qoniqarlimi?
Oliy Majlis Senatining Fan, ta’lim va sog‘liqni saqlash masalalari qo‘mitasi 

majlisida Andijon viloyatidagi maktabgacha ta’lim tashkilotlarida bolalarni 

ovqatlantirish holati atroflicha muhokama qilindi.

MAMLAKATIMIZ SAYYOHLIK YO‘NALISHIDA 
ULKAN SALOHIYATGA EGA

E’tibor bering, qiymati qariyb 226 mln. dollar 
bo‘lgan ushbu loyiha doirasida jahon standartiga 

mos aeroport infratuzilmasi tashkil etiladi. Bu esa 
soatiga 1 ming 200 nafar yo‘lovchiga xizmat ko‘rsatish 
imkonini beradi, yo‘lovchilar va havo kemalariga servis, 

IZCHIL 
ISLOHOTLARNING  
HAYOTIY IFODASI

bermaydi, tozalash ishlari o‘tkazilmagan, 
idish-tovoqlar yetarli emas.

Shuningdek, taom tayyorlash, oziq-
ovqat mahsulotlarini sifatli qabul qilish va 
saqlash holati o‘rganilganda Qo‘rg‘ontepa 
tumanidagi 2-davlat maktabgacha ta’lim 
tashkilotida brakeraj komissiyasi tomonidan 
mahsulotlar qabul qilib olinmayotganligi 
natijasida sifatsiz oziq-ovqat mahsulotlari 
kirim qilinganligi aniqlandi.

Ayrim davlat maktabgacha ta’l im 
tashkilotlarida taomnoma nizomning 
6-bandiga zid ravishda, ya’ni o‘n kunlik 
yagona mavsumiy taomnoma asosida 
tuzilmagan. Shuningdek, ular Sanitariya-
epidemiologik osoyishtalik va jamoat 
salomatligi qo‘mitasi hududiy bo‘limlari 
b i lan ke l ish i lmagan,  taomnomaga 
kiritilgan o‘zgarish bo‘yicha dalolatnoma 
rasmiylashtirilmagan.

Ta d b i r d a  m a k t a b g a c h a  t a ’ l i m 
tashkilotlarida bolalarni ovqatlantirish 
masalasi yuzasidan mas’ul vazirlik va 
idoralar rahbarlarining axborotlari eshitildi. 
Ayni chog‘da senatorlar sohadagi mavjud 
muammolarni bartaraf etish bo‘yicha taklif 
va tavsiyalarini berdi.

Jismoniy shaxsni biometrik identifikatsiya 
qilish tizimi orqali tarbiyalanuvchilar 
davomatini yo‘lga qo‘yish, shu asosda 
oziq-ovqat xarajati aniq hisobini yuritish, 
ovqatlantirishni tashkil etish bo‘yicha 
brakeraj komissiyalari tomonidan oziq-
ovqat mahsulotlarini qabul qilib olishda 
tashkilot rahbarlarining mas’uliyatini 
oshirish, yetkazib berilayotgan mahsulotlar 
sifati bo‘yicha nazoratni yuritish ana shular 
jumlasidandir. 

Yakunda muhokama etilgan masala 
yuzasidan Senat qo‘mitasining tegishli 
qarori qabul qilindi.

“Xalq so‘zi”.

xizmat ko‘rsatish sifatini oshirish orqali yangi xalqaro 
aviakompaniyalar jalb qilinadi. Buning natijasida 
sayyohlar oqimi kuchayadi va yurtimiz, jumladan, 
Buxoroda turizm lokomotiv yo‘nalishlardan biri sifatida 
o‘zini namoyon etadi.

Albatta, bu maqsadlarga osonlikcha erishib bo‘lmaydi. 
Buning uchun aniq reja asosida qattiq mehnat qilish 
talab etiladi. Shu sababli muloqotda bu salohiyatdan 
samarali foydalanish va yirik loyihalarni ishga solish uchun 
mutasaddilar va hokimlar sohada faoliyat olib borayotgan 
tadbirkorlarni o‘ylantirayotgan muammolarni, fikr va 
takliflarini o‘rganishi, ular bilan bamaslahat ish tutishi 
muhimligi davlatimiz rahbari tomonidan alohida aytib o‘tildi.

Shuningdek, mutasaddilar, viloyat hokimlariga turizm 
salohiyati yuqori bo‘lgan 20 ta tumanni tanlab olib, 
Rossiya, Turkiya va xitoylik malakali mutaxassislar 

ishtirokida ushbu tumanlarning master-rejasini ishlab 
chiqish, har biriga kamida 50 mln. dollarlik investitsiya 
jalb qilish bo‘yicha takliflar ishlab chiqish vazifasi 
topshirildi.

Ko‘rinib turibdiki, maqsad yuksak, vazifalar zalvarli. 
Unga erishish uchun aniq reja asosida tinimsiz izlanish 
kerak bo‘ladi. Albatta, bu biz, xalq vakillari zimmasiga 
katta mas’uliyat yuklaydi. Shundan kelib chiqib, ushbu 
yo‘nalishdagi vazifalar ijrosi yuzasidan parlament 
nazoratini yo‘lga qo‘ymoqchimiz. Shu orqali mas’ullarga 
amaliy yordam berish niyatidamiz.

Anvar TO‘YCHIYEV,
Oliy Majlis Senatining  

Xalqaro munosabatlar, tashqi iqtisodiy aloqalar, 
xorijiy investitsiyalar va turizm masalalari 

qo‘mitasida doimiy asosda ishlovchi senator.

Mazkur yig‘ilishda g‘ijduvonlik 
tadbirkorlar 10 va 11-sinf hamda 
kollej o‘quvchilariga darsdan 

so‘ng kasb o‘rgatib, 2 million so‘mgacha 
oylik to‘lash, bepul tushlik va bepul 
avtobus bilan ta’minlash taklifini bildirgan. 
Prezidentimiz bu taklifni ma’qullab, xayrli 
tajribaga aylantirish kerakligini ta’kidladi. 

Ishsiz, kam daromadli va chet elda 
qiynalgan odamlarga munosib sharoit 
yaratib, ishli qilish hokimlar va sektor 
rahbarlari uchun strategik vazifa ekani 
qayd etilar ekan, bu borada Buxoroda 
joriy yil kichik biznesga 5,9 trln. so‘mga 
qo‘shimcha yana 2,1 trln. so‘m kredit 
berilishi, kichik biznes, turizm va servis 
uchun yana 100 mln. dollar alohida 
ajratilishi aytib o‘tildi. Shubhasiz, ushbu 
sa’y-harakatlar nati jasida iyun — 
dekabr oylarida 78 ming aholi bandligini 
ta’minlash mumkin. 

Sir emaski, odamlarni ishli qiladigan 
katta imkoniyat sanoat zonalarida. Shu 
bois Kogon tumanida ming gektarda 
yirik sanoat majmuasi barpo etilmoqda. 
Birinchi bosqichda 300 mln. dollarlik 
loyiha amalga oshiriladi. Bu viloyat 
iqtisodiyotiga yiliga 250 mln. dollar 
qo‘shilgan qiymat, 2 mingta ish o‘rni, 250 
mlrd. so‘m soliq tushumi va 100 mln. 
dollar eksport beradi.

Uch ming yillik tarixga ega Buxoro 
o‘zining tarixiy hashamati va go‘zalligi bilan 
“Ochiq osmon ostidagi muzey” ta’rifini 
olgan. Olimu ulamolar, fozilu fuzalolar yurti 
hisoblangan mazkur sharif shahar dovrug‘i 
butun dunyoga mashhur. Qadimdan Buyuk 
Ipak yo‘lida joylashgan va qizg‘in savdo 
markaziga aylangan mazkur voha bugun 
ham o‘zining yuksak salohiyatiga ega.

So‘nggi yillarda viloyatda bo‘layotgan 
o‘zgarishlar, yangilanishlar tufayli bu 

yerga kelayotgan sayyohlar oqimi 
tobora ortmoqda. Endi Buxoroda yiliga 
5 mln. xorijiy turist kelishi uchun sharoit 
yaratilyapti. Buning uchun shahar 
markazida Boqiy Buxoro madaniy 
etnografik parki va yangi aeroport 
qurilishi boshlandi. Bu, o‘z navbatida, 
viloyatning nafaqat boy tarixiy madaniy 
merosini muhofaza qilish, zamonaviy 
qiyofasini yaxshilash, pirovardida aholi 
real daromadini oshirish va farovonligini 
ta’minlashga imkon yaratadi.

Umuman, ushbu tashrif doirasida 
belgilab berilgan muhim vazifalarning 
hayotga to‘la tatbiq etilishi odamlarni 
rozi qilish, viloyatni ijtimoiy-iqtisodiy 
rivojlantirib, hudud imkoniyatlarini 
yuzaga chiqarish bilan birga, xalqimiz 
farovonligini yuksaltirishga ham xizmat 
qiladi. 

Sherzod RAHMONOV,
Oliy Majlis Qonunchilik palatasi 

deputati.

Anqarada “O‘zbekiston — Turkiya strategik munosabatlari — kelajakning kompleks istiqbollari”  
mavzuida simpozium bo‘lib o‘tdi. 

Issiqko‘lga  
avtobus qatnovlari 
boshlanadi

Shu yil 10-iyundan e’tiboran Toshkent 
shahridan Qirg‘izistonning Cho‘lponota 
(Issiqko‘l) kurort shahrigacha mavsumiy 
avtobus qatnovlari boshlanadi. 

QISQA 
SATRLARDA

Ilk parvozlar  
amalga oshirildi

SamDU “QS Stars” 
reytingida 5 yulduzli 
universitet maqomiga 
ega bo‘ldi

Sharof Rashidov nomidagi Samarqand 
davlat universiteti O‘zbekistonda 
birinchilardan bo‘lib “QS Stars” reytingida  
5 yulduzni qo‘lga kiritib, dunyodagi eng 
yuqori baholangan universitetlar qatoriga 
qo‘shildi.

Transport vazirligi xabariga ko‘ra, qatnovlar 
oyning juft kunlarida (kunora) “Yutong” avtobuslarida 
amalga oshiriladi. Avtobus soat 15:00 da Toshkent 
avtovokzalidan jo‘naydi. Chipta narxi 300 ming so‘m 
etib belgilangan.

Ma’lumot o‘rnida: Toshkent — Cho‘lponota xalqaro 
avtobus yo‘nalishida safar vaqti 20 soat, yo‘nalish 
uzunligi 1060 kilometrni tashkil qiladi.

Ta’kidlash joizki, “QS Stars” — dunyo miqyosida 
universitet lar uchun eng ta’sir l i  va ishonchli 
reytinglardan biri bo‘lib, oliy ta’lim muassasalarida 
bir qancha yo‘nalishlar bo‘yicha samaradorlik 
ko‘rsatkichlarini baholovchi tanlov tizimi hisoblanadi.

Ma’lumot o‘rnida aytish kerakki, universitetning 
“QS 5 yulduzli” reytingi 2028-yilning fevraligacha 
amal qiladi.

Yoshlarning 
art-festivali

Jizzax viloyatining Arnasoy tumanidagi 
Aydar-Arnasoy ko‘llar tizimining Tuzkon 
ko‘li hududida O‘zbekiston Milliy 
universiteti hamda xorijlik talabalar 
ishtirokida “Millatlararo bag‘rikenglik — 
yoshlar do‘stligi va birdamligi asosidir!” 
shiori ostida art-festival tashkil etildi.

Yoshlarda etnomadaniy bag‘rikenglikni shakllantirish, 
ularni Vatan ravnaqi yo‘lida birlashtirish, millatlararo 
do‘stlik, hamjihatlik, birdamlik, vatanparvarlik ruhida 
tarbiyalashga qaratilgan ushbu tadbir doirasida talabalar, 
xorijlik yoshlar ijrosida musiqiy va badiiy chiqishlar, sahna 
ko‘rinishlari namoyish etildi, turli sport va intellektual 
musobaqalar o‘tkazildi.

Prezidentimizning tegishli qarori bilan 
Istanbul — Nukus — Toshkent, Samarqand 
— Nukus — Istanbul yo‘nalishlari bo‘yicha 
aviaqatnovlarni yo‘lga qo‘yish, yangi xarid 
qilinayotgan “L-410” rusumli samolyotlardan 
bittasi Qoraqalpog‘iston Respublikasida ichki 
reyslar uchun dislokatsiya qilinishini ta’minlash 
belgilangan edi.

Mazkur qaror ijrosini ta’minlash maqsadida joriy 
yilning 3-iyun kuni Nukus — Istanbul — Nukus 
aviayo‘nalishi bo‘yicha dastlabki reys Nukus shahridan 
jo‘nab ketdi. Parvozlar har dushanba kuni amalga 
oshiriladi. Shuningdek, “Uzbekistan Airways” AJ 
tomonidan Nukus — Olmaota — Nukus yo‘nalishi 
bo‘yicha dastlabki parvoz bajarildi.

Toshkent pediatriya tibbiyot instituti rektorati va jamoasi 
institutning Xirurgik kasalliklar kafedrasi professori 

Abdusattor TURSUMETOVning

vafoti munosabati bilan marhumning oila a’zolariga ta’ziya 
izhor etadi. 

“O‘zsanoatqurilishbank” ATB Kuzatuv 
kengashi 2024-yil 28-iyun kuni Toshkent vaqti 
bilan soat 11.00 da masofadan turib elektron 
ovoz berish xizmati http://evote.uz/ orqali bank 
aksiyadorlarining navbatdagi yillik umumiy 
yig‘ilishi bo‘lib o‘tishini ma’lum qiladi.

YIG‘ILISH KUN TARTIBI:
1. Bank kengashi va boshqaruvining 

2023-yil yakunlari bo‘yicha faoliyati hamda 
bankni rivojlantirish strategiyasining bajarilishi 
yuzasidan ko‘rilayotgan chora-tadbirlar 
to‘g‘risidagi hisobotlarini eshitish;

2. Bankning 2023-yil yakunlari bo‘yicha yillik 
hisobotini tasdiqlash;

3. Bank foydasini taqsimlash va har bir 
kengash a’zosiga 2024-2025 korporativ 
yi l lar uchun to‘ lanadigan mukofot va 
kompensatsiyaning eng yuqori miqdorini 
belgilash;

4. 2024-2025 korporativ yillar uchun bank 
boshqaruvi a’zolariga to‘lanadigan mukofotning 
maksimal miqdorini belgilash;

5. Bank boshqaruvi raisi va a’zolari 
vakolatlarini tasdiqlash to‘g‘risida; 

6. 2024 moliya yili bo‘yicha bankda tashqi 
auditorlik tekshiruvini o‘tkazish uchun tashqi 
auditor tashkilotini hamda ushbu tashkilotning 
xizmatlariga to‘lanadigan eng ko‘p haq 
miqdorini belgilash; 

M a q o l a g a  y u z l a n a m i z : 
“Prezidentning yaqinda Jizzaxda 
viloyat faollari bilan uchrashuvdagi 
nutqida bir nuqta ko‘pchilikning 
e’tiborini tortdi. Unda davlatimiz 
rahbari shunday degan edi: 

“Xudo menga sog‘liq berib, umr 
bersa, bizda kambag‘allik va ishsizlik 
bo‘lmaydi. Nimaga desangiz, bunga 
men yetti yil umrimni tikdim. Tizim 
yaratdim, qonun yaratdim, dunyoni 
ochib berdim. Xalqim yaxshi yashasin, 
niyatlari amalga oshsin, bolalari baxtli 
bo‘lsin, nevaralari sog‘lom tug‘ilsin, 
maktabi ishlasin, yo‘llari ravon bo‘lsin 
deb ishga keldim...”. 

Yozilgan nutqdan tashqariga chiqib 
aytilgan ushbu mulohazalar odamlarni 
favqulodda sergaklantirdi. Ehtimol, 
shundandir ayni iqtibos matbuot va 
ijtimoiy tarmoqlarda ko‘p “aylandi”. 
Nega?”

Barchamizn i  munosabatga, 
mushohadaga chorlagan ushbu 
maqola aynan mazkur savolga to‘liq 
va aniq javob bergani bilan e’tiborga 
molikdir. Unda davlatimiz rahbari 
tomonidan olib borilayotgan keng 
ko‘lamli siyosatning ustuvor jihatlari 
ko‘rsatib o‘tilgan.

Aslida ham, mamlakatimizda sodir 
bo‘layotgan yangilanishlarni chuqur 
mulohaza qilar ekanmiz, xalqimiz 
kutgan o‘zgarishlarning harakat 
markazida turgan buyuk rahnamo — 
Prezidentimiz tashabbuslari xususida 
to‘xtalmaslikning iloji yo‘q.

E’tibor berilsa, bugun O‘zbekistonni 
dunyo nafaqat tanimoqda, yutuqlarini 
tan olmoqda, balki bizdan o‘rganayotir 
ham. Vatanimiz jahon reytinglaridan 
joy olmoqda, joy olgandayam eng 
yuqori o‘rinlarni egallamoqda. 

A l ba t t a ,  bugung i  kunn i ng 
shukronasini qil ish uchun ham 
o‘tmishni eslash kerak. Zotan, bugun 
va o‘tmishni taqqoslay olmasak, 
ayni lahzalarning qadriga yetib 
bo‘lmaydi. Shu ma’noda, maqolada 
Prezidentimiz tomonidan ilm-fan 
va ta’l imga bo‘lgan e’tibor, bu 
borada amalga oshirilayotgan ijobiy 

o‘zgarishlar haqli ravishda e’tirof 
etilgan. 

Bilamiz, bir paytlar ta’lim sohasida 
mehnat qilayotgan o‘qituvchining 
yelkasida qishloq xo‘jaligi ishlariga 
yordam berish, ya’ni o‘z sohasiga 
kerak bo‘lmagan majburiy ishlar 
kabi og‘ir yuk bor ediki, bugun bu 
holatlardan o‘qituvchilar batamom 
ozod bo‘ldi. 

Vaholanki, mustaqillikdan keyin 
ham o‘qituvchining jamiyatdagi obro‘-
e’tibori uzoq yillar tiklanmagan edi. 
Ushbu sharafli kasb sohiblari uzoq 
yillar davomida qishloq xo‘jaligi va 
boshqa ishlarga majburiy ravishda 
jalb etib kelindi. Mamlakat taraqqiyoti 
o‘qituvchiga bog‘liq ekanligini bila 
turib, uni jamiyatning eng nochor, 
haq-huquqsiz qatlamiga, “dastyori”ga 
aylant i r ib  qo‘ygandik.  Maoshi 
qora qozonni qaynatishga ham 
yetmaydigan muallim dam paxtaga, 
dam obodonlashtirishga, dam majlis 
zallarini “to‘ldirish”ga, qo‘yingki, 
qayerga tekin mehnat, beminnat kuch 
kerak bo‘lsa, ularni jalb qilish odatiy 
holga aylanib qolgandi. 

Qisqa aytganda, mual l imlar 
t o ‘ r a l a rn i ng  t ayyo r  das t yo r i 
edi .  Prezident  ish boshlagan 
dastlabki kundanoq o‘qituvchi va 
murabbiylarni o‘z qanoti ostiga oldi. 
Ilk chiqishlaridayoq ularning ish haqini 
1000 AQSh dollariga yetkazishga 
va’da berdi. O‘sha paytlarda bu 
ba’zilar uchun ushalmaydigan orzuday 
tuyulgani ham bor gap. Bugun 
esa ayrim o‘qituvchilar 15 million 
so‘mgacha maosh olayotir. Yaqinda 
ona tili va tarix o‘qituvchilarining 
ish haqi oshirildi. Va’da bosqichma-
bosqich bajari lmoqda. Bundan 
tashqari, “Pedagogning maqomi 
to‘g‘risida”gi Qonun qabul qilindi, 
o‘qituvchining haq-huquqlari Asosiy 
Qonun bilan kafolatlandi. 

Oliy ta’lim tizimida Prezident 
amalga oshirgan tub islohotlarning 
eng katta yutug‘i — sho‘rolar davrida 
yuz ko‘rsatgan, mustaqillik davrida 
yanada avj olgan poraxo‘rlik illatining 

t izimdan tag-tomiri  bi lan yul ib 
tashlangani bo‘ldi. Yillar davomida 
oliy ta’lim qamrovining ataylab past (9 
foiz) darajada ushlab turilishi, xususiy 
ta’limga yo‘l berilmaganligi sohaning 
yuqori darajada korrupsiyalashuviga 
sabab bo‘lgandi. Ota-onalar farzandini 
o‘qishga kiritish ilinjida bor-budini 
sotib, katta-kichik amaldorlar, tamagir 
kimsalarning qo‘liga tutqazishga 
majbur edi. Busiz hatto ilmli bolaning 
ham o‘z kuchi bilan o‘qishga kirishi 
amrimahol ekanligini ular yaxshi 
bilardi... 

Yanada achinarlisi, bola o‘qishga 
kirgandan keyin ham “ber-ber”, 
“cho‘z-cho‘z”dan qutulmasdi. Atigi 
2 million so‘m maosh oladigan 
domla shu qing‘ir yo‘lni o‘ziga ep 
ko‘rardi. O‘zini hurmat qiladigan, 
qing‘ir yo‘ldan yurishni xohlamagan 
professor-o‘qituvchilar esa vaqt borida 
etagini yopib, boshqa sohalarga o‘tib 
ketishdi... 

Oliy ta’limda ana shunday ayanchli 

“meros”ni qabul qilib olgan davlat 
rahbari qisqa fursat ichida tizimni 
razolat changalidan qutqara oldi. 
Bugun oliy ta’lim qamrovi 42 foizga 
chiqdi. Oliy o‘quv yurtlari soni 200 
tadan oshdi. Ta’ l imda xususiy 
sektorning ulushi ko‘paydi. Ota-ona 
farzandining o‘qishi uchun yig‘inishga, 
pul to‘plash yo‘lida chiranishiga hojat 
qolmadi. Qiz bolalar uchun foizsiz, 
o‘g‘il bolalar uchun kam foizli ta’lim 
kreditlari joriy etildi. Kreditni qaytarish 
muddati o‘qishni bitirgandan so‘ng 
yetti yil qilib belgilangani talaba hatto 
to‘lov-shartnoma bo‘yicha o‘qishga 
kirganda ham ota-onalar uchun hech 
qanday moddiy tashvish uyg‘otmaydi.

Darvoqe, shu o‘rinda yana bir gap. 
Prezident amalga oshirgan ishlarning 
eng ulug‘i — ilmga, kitobxonlikka 
keng yo‘l ochilganidir. Ilm yo‘liga 
qo‘yilgan sun’iy g‘ovlar olib tashlandi. 
Yopi l ib ketgan i lmiy darajalar 
beruvchi ilmiy kengashlar, ilmiy-
tekshirish muassasalari qayta tiklandi. 
Olimlarning maqomi ko‘tarilib, moddiy 
ahvoli yaxshilandi. Ilmiy faoliyatni 
har tomonlama rag‘batlantir ish 

yo‘lga qo‘yildi. Yo‘qolib borayotgan 
kitobxonlik an’analari qayta tiklandi. 
“Eng yaxshi kitobxon” uchun Prezident 
sovg‘asi — avtomashina sovg‘a qilish 
udumga aylandi. Nafaqat yoshlar, 
balki kattalar, hatto ziyolilar orasida 
yildan-yilga kamayib borayotgan 
kitobsevarlik fazilati jonlandi... 

M a q o l a g a  q a y t a m i z : 
“Taraqqiyotning tamal toshi ham, 
mamlakatni qudratli, millatni buyuk 
qiladigan kuch ham ilm-fan, ta’lim 
va tarbiyadir. Bu — inkor etib 
bo‘lmaydigan haqiqat. Shuning uchun 
ham O‘zbekistonda ta’lim tizimini 
kompleks rivojlantirish, malakali 
kadrlar tayyorlash maqsadlariga katta 
kuch va mablag‘lar yo‘naltirilmoqda. 
Bu jarayonda o‘qituvchilarning 
mavqeini yuksaltirish bo‘yicha ulkan 
ishlar qilindi. O‘qituvchi va o‘quvchilar 
yuqorida aytganimizdek, paxta terimi, 
dala yumushlari, obodonlashtirishu 
qurilish ishlari kabi har qanday 
turdagi majburiy mehnatdan, yana 

ham aniqroq aytganda, “ tekin 
mardikor”likdan ozod qilindi”. 

H a ,  Va t a n i m i z  k e l a j a g i , 
x a l q i m i z n i n g  e r t a n g i  k u n i , 
m a m l a k a t i m i z n i n g  j a h o n 
hamjamiya t ida  munos ib  o ‘ r in 
egallashi yoshlarimizning bugungi 
t a ’ l i m - t a r b i y a s i g a ,  q a n d a y 
insonlar bo‘lib voyaga yetishiga 
bog‘liq. Mamlakatimizda amalga 
osh i r i l ayo tgan  keng  ko ‘ l am l i 
is lohot lardan ko‘z langan ezgu 
maqsad ham shudir.

“Oqqan daryo aslo to‘xtamas”, 
deydi  xa lq imiz.  Bugun buyuk 
allomalarimizning shonli an’analarini 
davom et t i rayotgan,  dunyoda 
hech kimdan kam bo‘lmay kamol 
topayotgan yoshlarimiz safi tobora 

kengayib borayotgani — O‘zbekiston 
yoshlari buyuk bobokalonlariga 
munosib izdosh bo‘layotganining 
isboti.

Buyuk kelajak yo‘l ida yaxshi 
niyat bilan ekilgan nihollar esa 
allaqachon o‘z mevasini berayotir: 
o‘nlab yoshlarimiz xalqaro fan 
olimpiadalarida yuqori natijalarga 
erishayotgani, jahon miqyosida 
ilmiy kashfiyotlar qilayotgani o‘zbek 
bolalarining salohiyatini, quvvai 
hofizasini dunyo tan olayotganidan, 
er tamiz  ega lar in ing  o ‘z la r iga 
bildiri lgan ishonch va e’tiborga 
munosib javob bera olayotganidan 
dalolatdir. 

Bugun esa mamlakat imizda 
amalga oshirilayotgan hayotbaxsh 
islohotlarga dunyo afkor ommasi, 
xalqaro siyosatshunos va ekspertlar 
yuqori baho bermoqda. Jumladan, 
nufuzli internet nashrlarida, gazeta 
va jurnallarda O‘zbekistonda amalga 
oshirilayotgan inqilobiy o‘zgarishlar 
haqida xabarlar, tahliliy maqolalar 
muntazam chop etib turilibdi. 

Vatanimizdagi yangilanishlar va 
ularning jahoniy e’tiroflari qalbimizni 
quvonchga, g‘urur-iftixorga to‘ldiradi. 

Shu la r  haq ida  o ‘y laganda, 
beixtiyor Prezidentimizning “Ta’lim 
sifatini oshirish — Yangi O‘zbekiston 
taraqqiyotining yakkayu yagona 
to‘g‘r i  yo‘ l id ir”  degan xulosasi 
naqadar topib aytilgani, millatimiz 
va davlatimiz uchun birdan-bir najot 
yo‘li bo‘lishiga qattiq ishonasan, 
kishi. Mazkur ishonchning asosi 
esa keyingi yetti yilda ta’lim tizimida 
yuz bergan keskin va tar ix iy 
o‘zgarishlardir, albatta.

S i y o s a t s h u n o s  Q u d r a t i l l a 
Rafiqovning maqolasida ana shu 
tarixiy voqeliklar mohiyati chuqur 
mushohada va hayotiy misollar 
asosida ochib berilganki, ularni 
o‘qigan kishining dunyoqarashi 
yanada boyiydi, el-yurt taqdiriga 
daxldorlik tuyg‘ulari kuchayadi.

M o d o m i k i  s h u n d a y  e k a n , 
Prezident Shavkat Mirziyoyevning 
lavoz imga k i r i sh ish  tan tana l i 
marosimga bag‘ishlangan Oliy Majlis 
palatalari qo‘shma majlisida aytgan, 
“Har bir kun — bu imkoniyat, har bir 
kun — bu kelajak poydevori” degan 
shior endilikda hayotimiz qoidasiga, 
nafaqat har qaysi rahbarning, balki 
barchamizning kundalik faoliyat 
dasturimizga aylanishi shart. 

“HAR BIR KUN — BU IMKONIYAT...”
Har bir rahbarning kundalik qoidasi shunday bo‘lishi shart

Aks sado

Ayonki, inson hayotida har bir kunning ahamiyati erishgan 
yutuqlari bilan belgilansa, Vatan va xalq taqdirida yillar 
muhim rol o‘ynaydi. Yillar sarhisob qilinadi va natijalar tahlili 
olib boriladi.

 “Xalq so‘zi” gazetasining 22-may sonida e’lon qilingan 
siyosatshunos Qudratilla Rafiqovning “Shavkat Mirziyoyev: 
men umrimni shu xalqqa tikkanman!” sarlavhali maqolasini 
katta qiziqish va hayajon bilan o‘qirkanman ko‘nglimdan 
yuqoridagi fikrlar kechdi. Aslida-ku, O‘zbekistonimizning 
har bir yili aziz, har birining o‘z o‘rni va qadri bor. Ammo 
2016-yildan buyon o‘tgan qisqa vaqt O‘zbekiston uchun 
ko‘plab tarixiy voqealarga boy bo‘ldiki, hatto biz boshdan 
kechirayotgan davr mohiyatini, burilish nuqtasini anglab 
yetishga ulgurmay qolayotgandaymiz.

Aytmoqchi bo‘lganimiz, maqolada keltirilgan har bir fakt va raqam zamirida 
chuqur ma’no, ulkan mehnat samarasi mujassam. Ammo gap raqamlarda 
emas, ularga asos bo‘layotgan islohotlarda. O‘tgan yillarda mamlakatimizda 
shunday tizim, poydevor yaratildiki, unga tayanib, reja va vazifalarni o‘z vaqtida 
amalga oshirsak, ulkan natijalar, e’tiroflar bundan buyon ham ortimizdan quvib 
yurishi muqarrar.

Qo‘ng‘irotboy SHARIPOV,
O‘zbekiston Oliy ta’lim, fan va innovatsiyalar vaziri.

E’tibor berilsa, bugun O`zbekistonni 
dunyo nafaqat tanimoqda, yutuqlarini tan 
olmoqda, balki bizdan o`rganayotir ham. 
Vatanimiz jahon reytinglaridan joy olmoqda, 
joy olgandayam eng yuqori o`rinlarni 
egallamoqda. 
Albatta, bugungi kunning shukronasini qilish 
uchun ham o`tmishni eslash kerak. Zotan, 
bugun va o`tmishni taqqoslay olmasak, ayni 
lahzalarning qadriga yetib bo`lmaydi.

REKLAMA

2023-yil yakuni bo‘yicha “O‘zsanoatqurilishbank” ATB 
aksiyadorlarining yillik umumiy yig‘ilishi to‘g‘risida

XABARNOMA
“O‘zbekiston sanoat-qurilish banki” 

aksiyadorlik tijorat banki aksiyadorlari 
diqqatiga!

7. “O‘zsanoatqurilishbank” ATB tashkiliy 
tuzilmasini tasdiqlash to‘g‘risida;

8. “Tashkent City” XIMdagi bank bosh yangi 
binosining qurilishi uchun belgilangan qiymatini 
oshirish masalasi to‘g‘risida.

Aksiyadorlarga yillik umumiy yig‘ilishning 
o‘tkazilishi haqida xabardor qilish uchun 
reestrni shakllantirish sanasi: 2024-yil 3-iyun. 

Aksiyadorlarning yillik umumiy yig‘ilishida 
isht i rok et ish huquqiga ega bo‘ lgan 
aksiyadorlar reestri tuziladigan sana: 2024-yil 
24-iyun.

Aksiyadorlarning yillik umumiy yig‘ilishiga 
oid hujjatlar bilan bankning “www.sqb.uz” 
korporativ veb-sayti orqali tanishishingiz 
yoki “info@sqb.uz” elektron manzili orqali 
so‘rov yuborishingiz mumkin. Shu bilan birga, 
ushbu hujjatlar bilan bank ofisida joylashgan 
Korporativ boshqaruv xizmatida mazkur e’lon 
berilgan kundan boshlab yig‘ilish o‘tkaziladigan 
kunga qadar ish kunlari soat 10.00 dan 18.00 
gacha tanishib chiqishingiz mumkin. Manzil: 
Toshkent shahri, Shahrisabz ko‘chasi, 16-“A” 
uy. Mo‘ljal: “Oybek” metro bekati.

Yig‘ilish qatnashchilarini ro‘yxatga olish 
internet tizimi orqali elektron ovoz berish 
xizmatidan (http://evote.uz/.) foydalangan 
holda 2024-yil 28-iyun Toshkent vaqti bilan 
soat 10.00 da boshlanib 11.00 da to‘xtatiladi.

Ma’lumot uchun telefonlar: 78-120-45-00 IP:13-30; 94-711-13-75.

O‘shanda bunday munosabatdan, ustozning 
mehr-e’tiboridan faxr-iftixor tuyganman, 
quvonganman. Keyinchalik bu inson bilan birga 
ishlash nasib etdi va uning odamiylik dunyosi 
naqadar boy ekaniga necha bor amin bo‘ldim. 
Ustoz bizdan kasb sir-asrorlari, mehri va 
tavsiyalarini hech ayamasdi.

Ko‘rgazmaga kelganlar suratlarni tomosha 
qilib, estetik zavq olishdi, o‘sha davrning ruhi va 
nafasini his etishdi.

Qayd etish joizki, Ravil Albekov 1958 — 
2001-yillarda turli nashrlarda faoliyat yuritib, 
ko‘plab kelajak avlod vakillarining taassurotlarga 
boy lahzalarini fotosuratlarga muhrlagan.

Darhaqiqat, Ravil Albekovning ezgu va 
xayrli ishlarini shogirdlari, farzandlari davom 
ettirmoqda. Ijodkorning baxti ham shunda-da!

Elyor HAYDAROV 
(“Xalq so‘zi”).

Ko‘rgazma

Suratlarda muhrlangan 
umr lahzalari

Toshkent fotosuratlar uyida 
O‘zbekistonda xizmat ko‘rsatgan 
madaniyat xodimi, “Ofarin” mukofoti 
sovrindori, fotojurnalist Ravil Albekovning 
“Baxtli bolalik” nomli fotoko‘rgazmasi 
tashkil etildi. Uning ochilishida 
fotojurnalistning yaqinlari, oila a’zolari, 
shogirdlari, hamkasblari, ommaviy axborot 
vositalari xodimlari, yoshlar qatnashdi.

“Xalq so‘zi” va O‘zA xabarlari 
asosida tayyorlandi.

Yunus BO‘RIYEV olgan surat..

Ko‘rgazmaga qo‘yilgan 60 ta fotosuratda 
XX asrning 40-yillaridagi bolalar va o‘smirlar 
hayoti, turmush tarzi, orzu-maqsadlari aks 
ettirilgan. Sport, san’at, ilm-fan, madaniyat va 
boshqa jabhalarda band bo‘lgan yoshlarning 
yutuqlari nihoyatda jonli, his-hayajonga boy 
holda tasvirlangan.

— Ushbu fotoko‘rgazmada “Tong yulduzi” 
gazetasida bosilgan ko‘plab fotoasarlar 
namoyish qilinmoqda. Ularning har biri endi 
unutilmas tarix, bu asarlarda baxtli bolalikning 
shirin damlari o‘z aksini topgan, — deydi “Tong 
yulduzi” gazetasi bosh muharriri Feruza Adilova. 
— Suratlar oq-qora rangda bo‘lishiga qaramay, 
ularda bolalik dunyosining turfa “bo‘yoq”lari 
ifodalangan. Ayni damda muallifning naqadar 
katta iste’dod, serqirra qobiliyat sohibi ekanini 
namoyon etib turibdi. Ravil aka bilan birinchi 
marta uchrashganim hali- hamon yodimda. 
Talabalik paytim edi. Bir katta tadbirga ustoz 
bilan birga borganmiz. Bizni mutasaddilardan 
biri kutib olib, Ravil akaga yaqin ekanmi, 
“Sizning qizingizmi?” deya so‘ragan, ustoz esa 
hech ikkilanmasdan “Mening qizim”, degandi. 

Gazeta tahririyat kompyuter markazida terildi hamda operator
A. Ismailov tomonidan sahifalandi. 

Devonxona 71-259-74-51; kotibiyat 71-259-74-53;  
e’lonlar 71-259-74-55.

Senati Kengashi

2020-yil 25-martda  O‘zbekiston Respublikasi Prezidenti Administratsiyasi huzuridagi  
Axborot va  ommaviy kommunikatsiyalar  agentligida  0001-raqam bilan ro‘yxatga  olingan. Nashr  indeksi — 229. 

Buyurtma  G-542.   14 275 nusxada  bosildi.  Hajmi — 2 taboq.  Ofset usulida  bosilgan. Qog‘oz bichimi A-2.  
Bahosi kelishilgan narxda.

Bosh muharrir O‘tkir RAHMAT
Xalq so‘zi

Narodnoe slovo

Tahririyatga kelgan qo‘lyozmalar taqriz qilinmaydi va  
muallifga qaytarilmaydi.

Gazetamiz haqidagi ma’lumotlarni yuklab olish uchun QR-kodini telefoningiz orqali skaner qiling.

Gazetaning poligrafik jihatdan sifatli chop etilishiga “Sharq” nashriyot-
matbaa aksiyadorlik kompaniyasi mas’ul.

Bosmaxona telefoni: 71-233-11-07.

Gazetaning yetkazib berilishi uchun obunani rasmiylashtirgan  
tashkilot javobgar.

Xalq so‘zi4

Janubiy Koreyada taekwondo WT bo‘yicha harbiylar o‘rtasida o‘tkazilgan jahon chempionatida vakillarimiz jami  
12 ta medalni qo‘lga kiritib, umumjamoa hisobida 1-o‘rinni egalladi.

Kuni kecha Toshkentda O‘zbekiston Respublikasi 
va Shveysariya Konfederatsiyasi hukumatlari 
o‘rtasida “O‘zbekistonda suv resurslarini boshqarish 
milliy loyihasi”ning uchinchi bosqichi haqidagi 
ikki tomonlama hujjatni imzolash marosimi bo‘lib 
o‘tdi. Tadbirda bu loyiha mamlakatimizda suv 
xo‘jaligi sohasini rivojlantirishga katta hissa qo‘shib 
kelayotganligi ta’kidlandi. O‘tgan yillarda mazkur 
loyihaning ikki bosqichi muvaffaqiyatli amalga 
oshirilganligi e’tirof etildi. Shu bilan bir qatorda 
quyi tizim tashkilotlarining moddiy-texnika bazasini 
mustahkamlash, mutaxassislarning malakasini 
oshirish, vazirlik tizimidagi kollejlarni o‘quv dasturlari 
va ko‘rgazmali vositalar bilan ta’minlashda ham 
yordam ko‘rsatilgani aytib o‘tildi.

O‘zbekiston Respublikasi suv xo‘jal igini 
rivojlantirishning 2020 — 2030-yillarga mo‘ljallangan 
konsepsiyasi hamda Suv kodeksini ishlab chiqishda 
ham loyiha amaliy ko‘mak berdi. 

— Biz erishgan natijalarimizga asoslanamiz va 
sa’y-harakatlarimizni yanada kengaytiramiz, — dedi 
Shveysariyaning O‘zbekistondagi elchisi Konstantin 
Obolenskiy. — Bu loyiha suvni samarali boshqarish, 
suv tejovchi texnologiyalar, raqamlashtirish va 
Markaziy Osiyoda fermerlar va mahalliy suvdan 
foydalanuvchilarning salohiyatini oshirish orqali 
iqlim o‘zgarishiga qarshi kurashish bo‘yicha 
ko‘magimizning asosiy qismidir. Shuningdek, 
hamkorlikdagi faoliyatimiz davomida fermerlar, 
suv resurslarini boshqarishga ixtisoslashgan 
bo‘lajak mutaxassislar, shu jumladan, tomorqa yer 
egalarining bilim va ko‘nikmalarini mustahkamlash 
ham ko‘zda tutilgan.

Loyiha uchinchi bosqichining umumiy budjeti 
3,55 million dollarni tashkil etib, 2024 — 2027-yillar 
davomida amalga oshiriladi. Hujjatni O‘zbekiston 
Respublikasi suv xo‘jaligi vaziri Shavkat Hamroyev 
va Shveysariyaning O‘zbekistondagi elchisi 
Konstantin Obolenskiy imzoladi.

“Xalq so‘zi”

Ahmed Kavesa SENGENDO, 
Islom hamkorlik tashkilotining iqtisodiy ishlar bo‘yicha 
kotibi:

Qadimiy va navqiron  
kentning sharafli maqomi

Shu yilning 31-may — 2-iyun kunlari Xivada Islom 
hamkorlik tashkilotiga a’zo davlatlar turizm vazirlarining 
“Turistik industriyani barqaror tarzda rivojlantirish” 
mavzuidagi XII sessiyasi bo‘lib o‘tdi. 

Anjumanda O‘zbekiston tomonidan ushbu xalqaro 
tadbirga tayyorgarlik bo‘yicha amalga oshirilgan ishlarga 
yuksak baho berildi va tashkilotga a’zo davlatlar o‘rtasida 
turizm aloqalarini rivojlantirish istiqbollari muhokama etildi.

Muxbirimiz ushbu nufuzli anjuman ishtirokchilarining fikr-
mulohazalari bilan qiziqdi.

Sessiya

—  X i v a  o ‘ t m i s h d a 
madaniyat va ilm markazi 
s i f a t i d a  t a n  o l i n g a n . 
2500-yillik tarixga ega bu 
afsonaviy shaharni tomosha 
qilish uchun dunyoning turli 
burchaklaridan keladigan 
sayyohlar oqimi yilning to‘rt 
fasl ida ham to‘xtamaydi. 
O ‘ zbek i s tonda  tu r i zmn i 
rivojlantirish borasida amalga 
oshirilayotgan o‘zgarishlar, 
jumladan, madaniy merosni 
a s r a b - a v a y l a s h ,  y a n g i 
sayyohlik yo‘nalishlarining 
y o ‘ l g a  q o ‘ y i l i s h i ,  v i z a 
tartibining soddalashtirilishi, 
infratuzilmaning rivojlanishi 
va transport qatnovlarining 
kengayishi Xivaga 2024-yilda 
Islom dunyosining turizm 
p o y t a x t i  m a q o m i n i n g 

berilishida muhim omil bo‘ldi. 
Bu o‘zgarishlarni anjumanga 

tash r i f  buyu rgan  soha 
mutaxassislari yana bir bor 
e’tirof etdi. Islom hamkorlik 
tashkiloti bugungi kunda 1,7 
milliarddan ortiq aholi istiqomat 
qi ladigan 57 ta davlatni 
birlashtirgan nufuzli xalqaro 
tashkilot sanaladi. Xivadagi 
anjumanda ushbu davlatlarning 
turizm vazirlari ishtirok etib, 
sayyohl ik  yo ‘nal ish lar in i 
rivojlantirish borasida takliflarini 
bi ld i rd i ,  qator  loy iha lar 
taqdimotlari o‘tkazildi. 

Kelgusida bu rejalarning 
amalga oshir i l ish i  is lom 
madaniyati va qadriyatlarini 
keng targ‘ib qilish, o‘zaro 
hamkorlikni yangi bosqichga 
ko‘tarishga xizmat qiladi.

Gada SHALABAY,
Misr turizm vaziri o‘rinbosari:
— O‘zbekiston va Misr 

islom madaniyatini butun 
dunyoga tanit ishda uzoq 
yillik hamkorlar hisoblanadi. 
I k k i  d a v l a t  o ‘ r t a s i d a 
turizm aloqalarini yanada 
kengay t i r i sh ,  sayyoh la r 
oqimini oshirish maqsadida 
Toshkentdan Misr shaharlariga 
aviaqatnovlarni kengaytirishni 
rejalashtiryapmiz. Bugungi 

anjuman bu yo‘nalishdagi 
faoliyatimizni yanada yuqori 
bosqichga ko‘tarishga xizmat 
qiladi. 

Tashrif davomida Xivadagi 
q a d i m i y  o s o r i a t i q a l a r , 
arxitektura yodgorliklari bilan 
tanishib, bu shaharga Islom 
dunyosining turizm poytaxti 
maqomi bejiz berilmaganiga 
yana bir bor amin bo‘ldim.

— Prez iden t im i zn ing 
2023-yil 12-iyuldagi  “Xiva — 
2024-yilda Islom dunyosining 
tur izm poytaxt i ”  xalqaro 
tadbiriga tayyorgarlik ko‘rish 
va uni o‘tkazish chora-tadbirlari 
to‘g‘risida”gi qarori qadimiy va 
navqiron shaharning turistik 
salohiyatini, nufuzini xalqaro 
maydonda yanada oshirishga, 
faol targ‘ib qilishga imkon 
yaratdi. 

X a l q a r o  t a d b i r l a r g a 
t a y y o r g a r l i k  d o i r a s i d a 
shaharda turizm infratuzilmasini 
rivojlantirish, yangi muzey va 
ekspozitsiyalar barpo etish 
bo‘yicha keng ko‘lamdagi 
ishlar amalga oshirildi. Islom 

hamkorlik tashkiloti tomonidan 
shahrimizga beri lgan bu 
yuksak maqom ichki va tashqi 
turizmni yanada rivojlantirish, 
sayyohlik xizmatlari eksporti 
hajmini oshirish imkonini 
beradi. Yil bo‘yi davom etadigan 
madaniy tadbirlar, xorijiy va 
mahalliy jurnalistlar uchun 
uyushtiriladigan mediaturlar 
nafaqat shaharni, balki butun 
mamlakatimizni dunyoga keng 
tanitadi. 

Umuman, jahon jamoatchiligi 
yurtimizning tarixi, tabiati, 
xalqimizning turmush tarzi va 
madaniyati, urf-odat va an’analari 
bi lan yaqindan tanishish 
imkoniyatiga ega bo‘ladi.

* * *
Xalqaro tadbir doirasida o‘tkazilgan yuqori darajadagi ekspertlar 

guruhi yig‘ilishida rasmiylar tomonidan tashkilotda turizm yo‘nalishi 
bo‘yicha raislik Ozarbayjondan O‘zbekistonga o‘tganligi e’lon qilindi. 
Shuningdek, Xivada “Islom hamkorlik tashkilotiga a’zo davlatlarning 
betakror qadamjolari” mavzuida suratlar ko‘rgazmasi ochildi. 

Islom hamkorlik tashkilotiga a’zo davlatlar turizm vazirlarining 
Xivada o‘tkazilgan navbatdagi sessiyasida tashkilot bosh kotibi 
Husayn Ibrohim Toha, Iqtisodiy hamkorlik tashkiloti bosh kotibi 
Xusrav Noziri, Islom olami ta’lim, fan va madaniyat tashkiloti bosh 
kotibi Salim al-Malik, 57 ta davlat turizm vazirlari va qator xalqaro 
tashkilotlar vakillari ishtirok etdi.

Odilbek ODAMBOYEV
(“Xalq so‘zi”).

5-iyun — Butunjahon atrof-muhitni muhofaza qilish kuni

Shu bois mamlakatimizda aholi 
uchun munosib turmush sharoitini 
yaratish maqsadida barcha soha 
qatori atrof-muhit muhofazasi, tabiiy 
resurslardan oqilona foydalanish, 
ekologik muammolarni hal etish va 
ularning salbiy oqibatlarini bartaraf 
qilish borasida izchil islohotlar 
amalga oshirilmoqda. Sohaning 
mukammal tashkiliy-huquqiy asoslari 
yarati l ishi barqaror rivojlanish 
kafolati bo‘layotir. Binobarin, yangi 
tahrirdagi Konstitutsiyamizning 
49-moddasida har kim qulay atrof-
muhitga, uning holati to‘g‘risidagi 
ishonchli axborotga ega bo‘lish 
huquqi bo‘yicha norma kiritildi. Davlat 
fuqarolarning ekologik huquqlarini 
ta’minlashi hamda atrof-muhitni 
yaxshilash, tiklash va muhofaza 
qilish, ekologik muvozanatni saqlash 
borasida chora-tadbirlarni amalga 
oshirishi qat’iy belgilab qo‘yildi. Bu 
esa inson huquq va erkinliklarini, 
qonuniy manfaatlarini ta’minlashga 
xizmat qiladi.

So‘nggi yillarda sohaga oid qabul 
qilingan 20 dan ortiq qonunlar 
ham ekologiya va atrof-muhitni 
muhofaza qilish, tabiiy resurslardan 
oqi lona foydalanish va ahol i 
salomatligini saqlashdagi islohotlar 
samaradorligini yanada oshirish 
barobarida mamlakatning ekologik 
barqarorligini ta’minlash imkonini 
berayotir. 

Atrof-muhitni muhofaza qilish 

va tabiiy resurslardan oqilona 
foyda lan i shga  do i r  xa lqa ro 
shartnomalarga qo‘shilish borasida 
ham tizimli ishlar ro‘yobga chiqarildi. 
Bugungi kunga qadar O‘zbekiston 
atrof-muhitni  muhofaza qi l ish 
sohasidagi 15 ta xalqaro konvensiya, 
bitimlar va ular doirasidagi 7 ta ko‘p 
tomonlama xalqaro shartnomaga 
qo‘shilgan.

Shu bilan birga, sohaga oid 
qabul  q i l ingan strategiya va 
konsepsiyalar doirasida hamda iqlim 
o‘zgarishlarining oldini olish, unga 
moslashish bo‘yicha keng qamrovli 
ishlar olib borilmoqda. 

Birinchidan ,  sohaga Davlat 
budjetidan ajratilayotgan mablag‘lar 
miqdori oshdi. Barcha soha qatori 
atrof-muhitni muhofaza qilish, tabiiy 
resurslardan oqilona foydalanish 
va ekologik muammolarni hal etish 
masalalari davlat siyosatining 
eng muhim yo‘nalishlaridan biriga 
aylandi. 2023-yilda Davlat budjetidan 
ekologiya va atrof-muhit muhofazasi 
chora-tadbirlari uchun 7 trln. 31 mlrd. 
so‘mdan ortiq mablag‘ sarflangan 
bo‘lib, bu 2019-yilda ajratilgan 
mablag‘larga nisbatan 4 baravar 
ko‘pdir. 

Agar raqamlarga to‘xtaladigan 
bo‘lsak, so‘nggi 6 yilda ichimlik suvi 
sohasiga Davlat budjetidan 14 trln. 
500 mlrd. so‘m ajratilgan. Ushbu 
sa’y-harakatlar natijasida 31 ming 
kilometr ichimlik suvi va oqova 

tarmoqlari o‘tkazilib, 1200 ta suv 
inshootida qurilish-ta’mirlash ishlari 
amalga oshirilgan. Eng muhimi, 6,5 
mln. aholi yashaydigan xonadonlarga 
ilk bor toza ichimlik suvi kirib bordi.

Ikk inchidan ,  2030-y i lgacha 
bo ‘ lgan  davrda  O ‘zbek is ton 
Respublikasining atrof-muhitni 
muhofaza qi l ish konsepsiyasi 
doirasida ham bir qator ishlar 
bajarilmoqda. Jumladan, Orol dengizi 
qurigan tubining mamlakatimiz 
qismida o‘rmonzorlar maydonini 
uning jami hududiga nisbatan 
60 foizgacha yetkazish uchun 
2018-yilning dekabr oyidan hozirgi 
kunga qadar qariyb 2 mln. gektarga 
yaqin maydonga saksovul, cherkes 
va sho‘rga hamda qurg‘oqchilikka 
chidamli boshqa o‘simlik urug‘lari 
sepilgan, ko‘chatlari ekilgan.

Prezidentimiz tashabbusi bilan 
mamlakatda keng ko‘lamda amalga 
oshiri layotgan “Yashil makon” 
umummilliy loyihasi doirasida ham 
har yili 200 mln. tup daraxt va buta 
ko‘chatining ekilishi shaharlarimiz, 
mahallalarimizga fayz bag‘ishlovchi 
yashillikka burkangan yashil hududlar 
barpo etilishi bilan birga, yurtimiz 
iqlimini mo‘tadil saqlash, pirovardida 
ona tabiatimizni asrash, aholi 
salomatligini yaxshilash va xalqimiz 
farovonligini ta’minlashga xizmat 
qilishi, shubhasiz.

Uch inch idan ,  O ‘zbek i s ton 
Respub l i kas i  suv  xo ‘ ja l ig in i 

r i v o j l a n t i r i s h n i n g  2 0 2 0  — 
2 0 3 0 - y i l l a r g a  m o ‘ l j a l l a n g a n 
konsepsiyasi doirasida ham aniq 
chora-tadbirlar amalga oshirilmoqda. 
X u s u s a n ,  s u v  r e s u r s l a r i 
taqchilligining oldini olish borasida 
o‘tgan yilda 413 ming gektarda suv 
tejovchi texnologiyalar joriy etilgan. 

Bugungi kunga qadar 166,8 
km. kanallar rekonstruksiya qilinib, 
352,2 km. kanallar betonlashtirilgan. 
Bu, o‘z navbatida, mavjud suv 
resurslaridan oqilona foydalanish 
bilan birga, yetishtirilayotgan qishloq 
xo‘jaligi mahsulotlari tannarxining 
pasayishiga turtki bo‘ladi. 

To ‘ r t i n c h i d a n ,  2 0 1 9  — 
2030-yillar davrida O‘zbekiston 
R e s p u b l i k a s i n i n g  “ y a s h i l ” 
iqtisodiyotga o‘tish strategiyasi 
doirasida mamlakatimiz ijtimoiy-
iqtisodiy rivojlanishida muhim o‘rin 
tutuvchi “yashil” iqtisodiyot, “yashil” 
energetika tamoyillarini amaliyotga 
joriy qilish bo‘yicha yirik loyihalar 
izchil tatbiq etilmoqda.

Bugungi kunda 43 ta loyiha 

doirasida 8 641 MVt quyosh va 15 
400 MVt shamol elektr stansiyalarini 
hamda jami quvvati 3165 MVt 
bo‘lgan elektr energiyasini saqlash 
tizimlarini qurish loyihalari bo‘yicha 
ish olib borilyapti. Xususan, 2023-
yil 27-dekabr kuni 5 ta quyosh va 1 
ta shamol elektr stansiyasini ishga 
tushirish va tarmoqqa ulashga 
bag‘ishlangan tantanali marosim 
bo‘lib o‘tdi.

Bundan tashqar i ,  so ‘ngg i 
y i l l a r d a  B u x o r o ,  J i z z a x , 
Qashqadaryo, Navoiy, Samarqand 
va Surxondaryo viloyatlarida 9 ta 
quyosh va shamol elektr stansiyasi 
tarmoqqa ulangani hamda Andijon, 
Samarqand,  Surxondaryo va 
Toshkent viloyatlarida 6 ta GES 
ishga tushirilgani e’tiborga molik. 
2030-yilga borib esa O‘zbekistonda 
qa y ta  t i k l a nuvch i  ene rg i ya 
quvvatlarini 25 gigavattga yetkazish 
ko‘zda tut i lmoqda. Bu tabi iy 
resurslarni tejash orqali atmosferaga 
“issiqxona gazlari” chiqishining oldini 
olishga xizmat qilishi, shubhasiz. 

EKOLOGIK BARQARORLIKNI TA’MINLASHDA 
MAS’ULLIK VA FAOLLIK ZARUR 

Dunyo miqyosida har yili 5-iyun — Butunjahon 
atrof-muhitni muhofaza qilish kuni sifatida keng 
nishonlanadi. 1972-yil 5-iyunda atrof-muhit muhofazasi 
bo‘yicha Stokgolmda o‘tkazilgan konferensiyaning 
rezolyutsiyasiga asosan qabul qilingan mazkur sana 

xalq orasida ekologlar bayrami, deya ham yuritiladi. 
Ushbu kun mazmun-mohiyatiga ko‘ra insoniyat oldida 
turgan keng ko‘lamli va chuqur ildiz otishga ulgurgan 
muammolarga yechim izlashga yo‘naltirilgani  
bilan ahamiyatlidir.

Umuman, atrof-muhitni muhofaza qilish, tabiatga oqilona munosabatda 
bo‘lish, flora va fauna olamini asrab-avaylash, global ekologik inqirozga 
yo‘l qo‘ymaslik insoniyat oldida turgan dolzarb vazifalardan biridir. Bugungi 
sana tufayli esa barcha xalqlar birlashib, atrof-muhitni muhofaza qilishga, 
ona yerimizni asrab qolishga o‘z hissasini qo‘shadi. Bundan biz ham 
ushbu jarayonga daxldor sifatida atrof-muhit muhofazasiga mas’ulligimizni 
oshirishimiz ayni muddao. 

Xayrullo G‘AFFOROV,
Oliy Majlis Qonunchilik palatasi Spikeri o‘rinbosari, O‘zbekiston 

Ekologik partiyasi fraksiyasi rahbari.

Suv resurslarini 
boshqarishga 

zamonaviy yondashuv 
Shveysariya taraqqiyot va hamkorlik 

agentligi tomonidan O‘zbekiston 
Respublikasi Suv xo‘jaligi vazirligi bilan 
hamkorlikda 2016 — 2019-yillarda 
“O‘zbekistonda suv resurslarini boshqarish 
milliy loyihasi”ning birinchi bosqichi  
amalga oshirildi. 2020 — 2023-yillarda 
loyihaning ikkinchi bosqichi hayotga  
tatbiq qilindi. 

Tahl i l la rga  ko ‘ ra  so ‘ngg i  y i l la rda 
maishiy va sanoat chiqindilarining yildan-
yilga ortayotgani Yer yuzidagi ekologik 
barqarorlikka salbiy ta’sir ko‘rsatmoqda. 
Har yili dunyoda chiqindilar hajmi 5 foizga 
ko‘paymoqda. Bu esa atrof-muhitni ishlab 
chiqar ish va iste’mol chiqindi lar idan 
muhofaza et ish,  tab i iy  resurs lardan 
oqilona foydalanish hamda ekologik toza 
texnologiyalarni amaliyotga keng tatbiq 
qilishni taqozo etmoqda.

Boz ustiga hozirgi kunda tobora ko‘payib 
borayotgan elektron chiqindi lar  ham 
ekologiyaga katta xavf tug‘dirmoqda. Har 
yili Yer yuzida 3 million tonnadan ortiq 
elektron chiqindilar paydo bo‘lmoqda. 
Misol uchun, birgina mobil aloqa vositasini 

o ladigan bo‘ lsak,  bu mexanizm 500 
tadan 1000 tagacha qismlardan tashkil 
topgan. Ularning ko‘pchiligi og‘ir metallar: 
qo‘rg‘oshin, simob, kadmiy va boshqa 
kimyoviy moddalarni o‘z ichiga oladi. 
Elektronika sanoati rivojlanib borarkan, 
bunday chiqindilarning miqdori ham ortib 
boraveradi. 

Ta n  o l i s h  k e r a k ,  u z o q  y i l l a r 
ch iq ind i la rn ing  ona tab ia tga  zarar i 
haqida o‘ylab ko‘rganimiz yo‘q. Bilsak 
ham bilmaslikka olib yurdik. Endi ikki 

oyoq bir  et ikka t iq i lganda, 
y a ’ n i  g l o b a l  m u a m m o l a r 
ko‘payganda chora izlayapmiz. 
Bugungi kunga kelib tabiatni 
ishlab chiqarish va iste’mol 
ch i q i nd i l a r i dan  muho faza 
q i l i sh ,  tab i iy  resurs lardan 
oqi lona foydalanish hamda 
ekologik toza texnologiyalarni 
amaliyotga tatbiq etish har 
q a c h o n g i d a n - d a  d o l z a r b 
m a s a l a g a  a y l a n d i .  B u 
borada ol imlar j iddiy bosh 
qotirishmoqda. Chunki tabiatni 
asrash — insoniyatni asrash, 
demak.

A l b a t t a ,  m a m l a k a t i m i z 
i q t i s o d i y o t i  y i l  s a y i n 
r i v o j l a n a y o t g a n i ,  z a v o d 
va fabr ika larn ing ko ‘pay ib 
borayotgani yaxshi. Ammo ana 
shu taraqqiyot ortida havoga 
chiqarilayotgan zararli chiqindi 
va gazlarning ko‘payayotgani 
x a v o t i r l i d i r .  Q o l a v e r s a , 
chiqindilarning ort ishi aholi 
sonining ko‘payishi bilan ham 
chambarchas bog‘liq. Bunday 
sharoitda ularni qayta ishlab 

daromad olish imkoniyatidan samaraliroq 
foydalanish lozim. Masalan, dunyoning 
rivojlangan mamlakatlarida chiqindilar katta 
daromad manbaiga aylanib bormoqda. 
Hatto ularni yoqib, muqobil energiya olish 
usuli ham keng yo‘lga qo‘yilgan. AQSh, 
Ispaniya, Xitoy, Yaponiya kabi davlatlarda 

ch iq ind i la rdan samara l i  foyda lan ish 
borasida bir qancha loyihalar ishlab chiqilib, 
amaliyotga keng tatbiq etilayotir.

Ispaniyada chiqindi larni  xomashyo 
sifatida yoqish uchun maxsus issiqlik ishlab 
chiqarish korxonalari mavjud. Ularning 
markazlashtir i lgan issiql ik energiyasi 
bozoridagi ulushi 55 foizni tashkil qiladi. 
Yana bir qiziq fakt shundan iboratki, 
chiqindini yoqishdan hosil bo‘lgan kuldan 
metall ham olinadi. Hatto kanalizatsiyaga 
tashlanadigan organik moddalar ham 
e n e r g i y a g a  a y l a n t i r i l a d i .  B u n d a y 
chiqindilardan tarkibida metan bo‘lgan 
biogaz, so‘ngra shahar transporti uchun 
bioyonilg‘i ishlab chiqariladi. 

Yaponiyada sanoat chiqindilari o‘rtacha 
30 foizni tashkil etadi. Qayta ishlangan 
bunday chiqindilar mahsulot sifatida eksport 
qilinadi. Bu esa, o‘z navbatida, Yaponiyaga 
qo‘shimcha daromad keltiradi. 

Mamlakatimizda ham chiqindilarni qayta 
ishlash, ulardan muqobil energiya ishlab 
chiqish, qisqacha aytganda, daromad 
manbaiga aylantirish borasidagi dunyo 
tajribasini tatbiq etish vaqti keldi.

— Bugungi kunda chiqindi poligonlari 
aholi yashash joylaridan uzoqlashtirilgan 
hamda qay ta  i sh lash  t i z im i  yo ‘ lga 
qo‘yi lgan, — deydi Ekologiya, atrof-
muhitni muhofaza qilish va iqlim o‘zgarishi 
vazirligi Chiqindilarni boshqarish siyosatini 
belgilash bo‘limi bosh mutaxassisi Umarjon 
Abdul layev.  — Bu borada muayyan 
ishlar amalga oshirilmoqda. Jumladan, 
respublikamizda har yili hosil bo‘ladigan 
10 million tonnaga yaqin maishiy chiqindi 
300 ga yaqin qayta ishlash korxonalariga 
yuboriladi. Bu esa umumiy chiqindilar 
miqdorining 35 — 40 foizini tashkil qiladi. 
Yaqin kelajakda bu yo‘nalishdagi ishlarni 
yanada rivojlantirish — chiqindilarni yo‘q 
qi l ish emas, balki ulardan xomashyo 
sifatida unumli foydalanib, yaxshi daromad 
olish ko‘zda tutilgan. 

Hayot bor ekan, albatta, chiqindilar 
ham bo‘ladi. Bu — tabiiy hol. Faqat ularga 
keraksiz narsa emas, xomashyo, daromad 
manbai sifatida qarasak, nafaqat havomiz 
sofligiga erishamiz, balki yaxshigina foyda 
olishga, yangi ish o‘rinlari yaratishga 
muvaffaq bo‘lamiz. 

Samandar PARDABOYEV
(“Xalq so‘zi”).

CHIQINDINING ZARARIDAN FOYDASI KO‘P
Atrof-muhit qanchalik toza, musaffo va yashillikka burkangan bo‘lsa, hayot 

ham shunchalik go‘zal, salomatligimiz ham mustahkam bo‘ladi. Chunki insonning 
sog‘lomligi tabiatning sofligi bilan chambarchas bog‘liq. Aytish mumkinki, bugungi 
kunda odamlar tez-tez kasalliklarga chalinayotgani, turli virusli xastaliklar paydo 
bo‘layotganining asl sababi tabiatdagi muvozanat buzilib borayotgani oqibatidir. Bu 
muvozanatni esa o‘zimiz, o‘z qo‘llarimiz bilan izdan chiqaryapmiz. Buni hech kim 
inkor eta olmaydi.

Temur DAVLETOV, 
Xiva shahri hokimi:

Olimlarning ilmiy izlanishlari  

va amalga oshirilgan 

tadqiqotlariga ko‘ra alyuminiy 

konserva qutilari — 80 — 200, 

kuchlanish batareyalari —  

100, kauchukli etik —  

50 — 80, plastik ichimlik  

idishlari — 450, neylon mato — 

30 — 40, charm poyabzal —  

25 — 40, teri, qalay konserva 

qutisi 50 yilgacha chirimaydi.  

Bu ma’lumotlardan anglash 

mumkinki, bir kun tashlab 

yuborilgan chiqindi  

atmosferaga, yerga, suvga va 

albatta, sog‘lig‘imizga uzoq 

yillar davomida jiddiy zarar 

yetkazadi. 


